
I’r bur 
hoff Bae… 

Bellach  mae’r  trefniadau  ar  gyfer 
Eisteddfod yr Urdd yn tynnu tua’r terfyn 
a  phawb  yn  edrych  ymlaen  yn  eiddgar 
am Eisteddfod  sydd,  yn  ôl  pob  sôn,  yn 
mynd  i  fod  yn  un  o’r  eisteddfodau 
mwyaf yn hanes yr Urdd. 
Eleni  mae’r  Urdd  yn  cynnig  math 

hollol newydd o Eisteddfod gyda’r safle 
gwych  yn  y  Bae  “yn  cynnig  profiad 
unigryw  i  bawb.”  Canolbwynt  yr  Ŵyl 
wrth  gwrs  fydd  Canolfan  y  Mileniwm, 
gyda’r  maes  yn  ymestyn  i’r  ardal  o 
gwmpas  y  ganolfan  ac  i’r  adeiladau 
cyfagos. 
Mae pob Eisteddfod yn unigryw ac yn 

cynnig  profiadau  ac  awyrgylch 
gwahanol.  Gall  neb  wadu  na  fydd  y 
Steddfod  eleni  yn  hollol  wahanol  i 
eisteddfodau’r  gorffennol.  Gall  y 
gwahaniaeth  rhwng  y  safle  eleni  a’r 
Eisteddfod  lwyddiannus  Ynys  Môn  y 
llynedd  ym  mhegwn  gogleddol  Cymru 
gyda’i  ‘sied  ffowls’  a’i  maes  gwyrdd, 
gwledig ddim bod yn fwy trawiadol. 
Fel  rhan  o’r  drefn  newydd,  mae’n 

debyg  y  bydd  y  Steddfod  yn  ymweld  â 
Chaerdydd yn gyson bob pedair blynedd 
wrth  i’r  Urdd  fanteisio  i’r  eithaf  ar  y 
cyfleusterau  sydd  ar  gael  iddi  yn  ei 
chartref newydd yn y Bae. 
Newid  arall  eleni  yw  mai’r  Urdd  yn 

ganolog yn hytrach na phwyllgorau lleol 
sydd  wedi  ysgwyddo’r  cyfrifoldeb  am 
drefnu’r Eisteddfod. 
Mae’n amlwg fod trefniadaeth o’r fath 

yn  esgor  ar  broblemau  newydd  hefyd. 
Rhai  wythnosau  yn  ôl  codwyd  nyth 
cacwn go iawn pan benderfynodd nifer o 
ysgolion  yng  Nghaerdydd  beidio  â 
chystadlu  mewn  dwy  gystadleuaeth 
lefaru  oherwydd  testun a natur  y  cerddi 
a  ddetholwyd.  Mynegwyd  y  farn  y 
byddai  panel  lleol  wedi  bod  yn  fwy 
ystyrlon  ac  na  fuasai  trafferth  o’r  fath 
wedi codi. 
Elen i  hefyd  cynhal iwyd  rhai 

cys t ad l a eth au ,   yn   cynnwys   y 
cystadlaethau  gymnasteg  rai  wythnosau 
yn  ôl  yn  Aberystwyth.  Canlyniad  hyn 
yw  bod  yr  Urdd  wedi  amddifadu  rhai 
cystadleuwyr,  nifer   ohonynt  yn 
ddysgwyr o’r cyfle i fwynhau’r bwrlwm 

sy’n   yngh lwm  ag  wythnos  yr 
Eisteddfod. 
Mae’r  broliant  yn  cyfeirio  at  yr 

Eisteddfod  fel  “un  o  uchafbwyntiau 
blwyddyn gelfyddydol y genedl”. Tybed 
a yw’r Urdd yn canolbwyntio gormod ar 
y  llwyfan  ac  yn  ceisio  symud  unrhyw 
beth, nad sy’n ‘gelfyddydol’ i’r ymylon? 
Newidiwyd  trefn  cystadlu  yn  y 

cystadlaethau  Celf  Crefft  a  Dylunio 
hefyd.  Am  y  tro  cyntaf  ers  yr 
wythdegau,  penderfynwyd  mai  y 
buddugol  yn  unig  oedd  yn  cael  symud 
ymlaen   o’r   Eisteddfod  Sir   i ’r 
‘Genedlaethol’.  Mae’n  amlwg  mai  am 
resymau  sydd  a  dim  i  wneud  â  chelf  y 
gwnaethpwyd  y  penderfyniad  hwn.  Y 
canlyniad  fydd,  nid  yn  unig  amddifadu 
nifer  o  blant  o’r  cyfle  i  gystadlu  ar 
lwyfan ehangach na’r un sirol ond hefyd 
gwanhau cynnwys  yr arddangosfa  ­ prif 
lwyfan celf, os nad yr unig un bellach, i 
blant Cymru. 

Parhad ar dudalen 4 

Y galw am addysg 
Gymraeg yn cynyddu 
Ers  1980  mae  cyfartaledd  plant  pedair 
oed yng Nghaerdydd sy’n dewis addysg 
Gymraeg wedi  codi  o  2%  i  15%  erbyn 
hyn.  Eisoes  mae  Ysgol  Gymraeg 
ddiweddaraf  y  ddinas  sef  Ysgol  y 
Berllan  Deg  yn  Llanedeyrn  yn  llawn 
gyda’r canlyniad mae sôn am agor uned 
Gymraeg  fel  cnewyllyn  ysgol Gymraeg 
newydd  yn  Ysgol  Merllynnoedd  yn  y 
Sblot ym mis Medi. 

Siân Eirian, Cyfarwyddwr yr 
Eisteddfod a’r ieuenctid yn bownsio i’r 

ŵyl. 

Canmlwyddiant siop 
Dan Evans 

Bydd  siop  Dan  Evans  Y  Barri  a 
sefydlwyd  nôl  yn  1905  yn  dathlu  ei 
chanmlwyddiant  ar  5  Hydref  eleni. 
Cadeirydd y Cwmni ydy Alcwyn Evans, 
un  o  feibion  Dan  Evans  a’r  rheolwr 
Gyfarwyddwr  ydy  Geraint  Evans. 
Llongyfarchiadau  i’r  cwmni  teuluol 
hwn. 

Bardd Cenedlaethol 
Cymru 

Gwyneth Lewis gynt o’r Eglwys 
Newydd a chyn ddisgybl yn Ysgol 
Gyfun Rhydfelen a ddewiswyd fel 
Bardd Cenedlaethol Cyntaf Cymru ac 
fe’i hurddir yn ystod Gŵyl Lenyddol y 
Gelli Gandryll. Hi gyfansoddodd y 
geiriau sy’n harddu blaen Canolfan 
newydd y Mileniwm ym Mae Caerdydd. 
Llongyfarchiadau iddi. 

Dymchwel hen 
Ganolfan Yr Urdd 

Bydd  hen  Ganolfan  yr  Urdd  yn  Heol 
Conwy  yn  cael  ei  ddymchwel  i  wneud 
lle  i  floc  o  fflatiau  pedwar  llawr  ar  ôl  i 
ymgyrch  trigolion  yr  ardal  i’w  chadw 
fethu. Mae  Pwyllgor  Cynllunio  Cyngor 
Caerdydd  wedi  rhoi  caniatâd  i 
ddatblygwyr  i  symud  ymlaen  hefo’r 
gwaith  adeiladu  ar  y  safle.  Adeiladwyd 
yr adeilad nôl yn nawdegau’r bedwaredd 
ganrif ar bymtheg  fel ysgoldy  i Gapel y 
Methodistiaid  dros  y  ffordd  ac  fe’i 
gwerthwyd  i’r  Urdd  yn  1967  i  fod  yn 
ganolfan y mudiad yn y brifddinas.

GWYNFOR 
Gwelwyd  dau  gynhebrwng  anferth  ar 
ein  teledu  yn  ystod  yr  wythnosau 
diwethaf.  Canu’n  iach  i  ddeuddyn  o 
draddodiadau  tra  gwahanol,  ond  dau  a 
ymdrechodd  ymdrech  deg,  a  rhoi  o’u 
hunain  yn  llwyr  i’w  gweledigaeth. 
Gweledigaeth  o  ffydd  oedd  yn  rhoi  lle 
blaenllaw  i  heddwch  a  chyfiawnder,  a 
chariad at genedl. 
Roedd  y  miloedd  yng  nghynhebrwng 

Gwynfor  yn  dyst  i’w  boblogrwydd 
anhygoel,  y  crwt  o’r  Barri  a  ddysgodd 
Gymraeg ac ymroi i wasanaethu ei wlad 
a’i iaith. Mae’n anodd disgrifio’r dyn i’r 
rhai  na  chawsant  y  fraint  o’i  gyfarfod. 
Gwynfor,  ‘asgre  lân’  fel  y  dwedodd 
Saunders Lewis amdano unwaith. Roedd 
y  ddau  arweinydd  amlycaf  o  bell  yn 
hanes  y  Blaid  yn  greaduriaid  tra 
gwahanol. 
Dyn  y  dyfalbarhad  a’r  perswâd  oedd 

Gwynfor.  Yn  wir  roedd  ymroddiad 
Gwynfor tu draw i bob rheswm, a diolch 
i’w deulu am ei gefnogi yng ngwaith ei 
fywyd.  I  rywun  fel  fi,  roedd  o’n  ddyn 
brawychus  o  ‘dda’;  yn  wir  mi  honnir 
mai fo oedd model Islwyn Ffowc Elis ar 
gyfer  Karl  yn  y  nofelau  am  Leifior. 
Anodd  oedd  credu  yn  Karl,  ond  roedd 
Gwynfor  yn  bod,  yn  ddiriaeth  unigryw, 
gerbron y genedl. 
Ni  fyddai  llawer  o  bobl  yn  medru 

dioddef  yr holl  sen  a  fwriwyd  arno  yng 
Nghyngor  Sir  Caerfyrddin  a’r  Tŷ’r 
Cyffredin.  Diolch  i’r  gwron  o’r  un 
oedran  â  Gwynfor,  Michael  Foot,  am 
fod  yn  gyfaill  ac  yn  gefn  iddo.  Yr  hyn 
a ’u   cysyl l t a i   fwya f  oedd   eu 
heddychiaeth,  a  bu  Gwynfor  yn  amlwg 
iawn yn y Peace Pledge Union ynghyd â 
CND  Cymru  a  Chymdeithas  y  Cymod. 
Bu  mor  ddewr  â  cheisio  mynd  allan  i 
Fietnam  pan  oedd  y  rhyfel  yno  ar  ei 
waethaf,  dros  ddeng mlynedd  ar hugain 
yn ôl. 
Mae sawl un wedi awgrymu ei fod yn 

wleidydd naïf, diniwed, ond y gwir ydy 
ei  fod yn bencampwr ar berswadio pobl 
i gydweithio efo fo. Pa wladgarwr fedrai 
wrthod cais gan un oedd yn rhoi ei holl 
fywyd  i  wasanaethu  ei  wlad  a’i 
Arglwydd?  Clywsom    Dafydd  Wigley 
yn  sôn  am  fynd  i  weld  Gwynfor  i 
ddweud  ei  fod wedi  cael  digon,  a’i  fod 
yn  rhoi’r gorau  iddi,  ond  yn dychwelyd 
o  Talar Wen  yn  llawn  euogrwydd,  cyn 
newid ei feddwl! 
Hwyrach mai’r hyn oedd yn troi rhai o 

gynghorwyr ac Aelodau Seneddol Llafur 
yn   e r b yn   Gwyn f or   o edd   e i 
foneddigeiddrwydd  cynhenid,  ei 
feistrolaeth  ar  Saesneg  yn  ogystal  â 

Chymraeg, a’r ffaith na ellid fyth ei lwgr 
w o b r w y o .   C a f o d d   d i p yn   o 
wrthwynebiad tu fewn i’w Blaid ei hun, 
a nifer ohonon ni am iddo weithredu yn 
achos Tryweryn  fel  y  gwnaeth  y  tri  ym 
Mhenyberth. Ond roedd ei fryd o ar greu 
plaid wleidyddol  yn hytrach na mudiad, 
a fo oedd yn iawn. 
Un   f f o r d d   n eu ’ r   l l a l l ,   m i 

weddnewidiodd Gwynfor wleidyddiaeth 
Cymru  a  Phrydain  bron  ddeugain 
mlynedd  yn  ôl  pan  enillodd  isetholiad 
Caerfyrddin,  a  dangos  y  ffordd  i’r 
Albanwyr. Petai rhyw wyth cant o bobl, 
o  blith  tua  deng  mil  ar  hugain,  wedi 
newid  eu  meddyliau  yn  isetholiad  y 
Rhondda yn fuan wedyn, byddai’r Cwm 
hwnnw, a Chaerffili a Merthyr yn eu tro 
wedi cwympo i ddwylo Plaid Cymru. 
Ond llanw a thrai a gafwyd yn hanes y 

Blaid drwy’r amser, a dim ond dewrder 
a  dyfalbarhad  Gwynfor  a  gadwodd 
pethau  i  fynd  yn  y  dyddiau  tywyll.  A’r 
hyn  oedd  yn  ei  gynnal  o,  yn  ogystal  â 
chefnogaeth  ei  deulu,  a’i  hiwmor,  oedd 
ei ffydd ddiysgog yn ei Waredwr. 
Mae  gan  Gymru  ddyled  enfawr  iddo. 

Mae wedi gweddnewid cwrs ein hanes. 
Harri Pritchard Jones 

Canolfan y Mileniwm yn ennill gwobr 
Cydnabuwyd  rhagoriaeth  y  Ganolfan 
hon  pan  ddyfarnwyd  gwobr  iddi  yn 
Cannes  yn  Ffrainc  yng  Nghynhadledd 
Rhyngwladol  y  diwydiant  eiddo  yn  y 
categori  Canolfannau  ymwelwyr  a 
gwestai.   Cafodd  y  ganolfan  ei 
chynllunio  gan  y  pensaer  Jonathan 
Adams.  Llongyfarchiadau  iddo  am  ei 
gamp ac i’r Ganolfan sy’n denu cymaint 
o  sylw  ac  edmygedd  gan  bawb  sy’n 
ymweld â'r adeilad. 

Newyddion 

Cyngerdd ‘Côr Ni’ yn Rhiwbeina 
Daeth  ‘Côr  Ni’  i  Fethel,  Rhiwbeina  ar 
nos  Lun  18  Ebrill  i  ddiddanu  aelodau 
Cymdeithas  Gymreig  Rhiwbeina  a 
chafwyd  noson  ardderchog  yn  eu 
cwmni.  Sefydlwyd  y  côr  i  wasanaethu 
Cwm  Rhymni  nôl  yn  2003  gan  Siân 
Griffiths  a  buon  nhw’n  cystadlu  yn 
Eisteddfod  Casnewydd  y  llynedd  gan 
enn i l l   y  wobr   gyn t a f   yn   eu 
cystadleuaeth.  Arweiniwyd  y  côr  yn  y 
cyngerdd  gan  Carys  Jones  a  chafwyd 
unawdau  gan  wahanol  aelodau. 
Cyflwynwyd  yr  eitemau  gan  Rhodri 
Harries.    Unawdydd  ifancaf  y  côr  oedd 
David  Hodges,  disgybl  chweched 
dosbarth yn Ysgol Gyfun Cwm Rhymni.

Molawd Mair 
(ar achlysur ymweliad â Stratford) 

A ninnau dan gyfaredd bardd o fri 
Daeth chwa o’r awen gynt a’m hudo i, 
Rhy hwyr i fedru llunio awdl faith 
A methu’n llwyr a wnes ar englyn ffraeth. 
Serch hynny dyma gyfansoddi gair 
O’r galon i ddweud diolch i ti Mair. 

O fynwes Sir Gaerfyrddin dest i’r dref 
I fwytho plant Caerdydd â iaith y nef, 
Cofleidiaist hwy â stori, cerdd a chân 
Boed Dau Gi Bach neu Calon lân. 
A swynaist hwy i gyd â’th nodau pêr 
‘Mhob steddfod, plant y Felin oedd yn sêr. 

Cantores opera enwog gallet fod 
Neu seren byd teledu, nes it ddod 
I’n tywys ni drwy’r jyngl ddyrys faith 
O blant a swn a phapur, ond ta waeth, 
Gwrandewaist ar ein cwynion yn ddi­fael, 
Dy gyngor oedd yn werthfawr ac yn hael. 
Ti yw brenhines y blynyddoedd aur 
Ffarwel a hir oes hapus i ti Mair. 

Cleddyfgryn 

Agor 
Swyddfeydd 
Newydd 

Ar  y  13eg  o  Ebrill,  agorwyd 
swyddfeydd  a  chanolfan  iaith 
newydd  Mudiad  Ysgol ion 
Meithrin  gan  y  Gweinidog  dros 
Addysg a Dysgu Gydol Oes, Jane 
Davidson.  Ers 1991, bu’r Mudiad 
yn  gweithredu  allan  o  dŷ  teras  yn  145 
Albany Road, ond oherwydd y twf sydd 
wedi ei brofi yn addysg feithrin yn ystod 
y  blynyddoedd  diweddaraf,  roedd 
cyfleusterau Albany Road yn annigonol. 
Mae’r  swyddfeydd  newydd  wedi  eu 
lleoli ym Mharc Busnes Porth Caerdydd, 
ac yn cynnwys yr offer electroneg fwyaf 

Plât Dathlu Penblwydd Ysgol 
Gymraeg Melin Gruffydd yn 25 

mlynedd 

Cynhyrchwyd plât arbennig ar gyfer 
dathlu 25 mlynedd Ysgol Gymraeg 
Melin Gruffydd yn yr Eglwys Newydd. 
Cynlluniwyd y plât 8” gan yr artist Iwan 
Bala ac fe gynhyrchwyd nifer 
cyfyngedig ohonynt yng Nghrochendy 
Rhymni, Caerdydd. Os hoffech brynu 
plât, gellir cysylltu â’r ysgol ar 20 
691247 neu ffonio Brengain Evans ar 20 
630868. Pris y plât yw £15 – ond gwell 
brysio, dim ond llond dyrned sydd ar ôl! 

modern  er  mwyn  hwyluso’r  tasgau  o 
gefnogi  cylchoedd  y  de­ddwyrain,  o 
hyfforddi ymarferwyr y cylchoedd, ac o 
gefnogi ymarferwyr a rheini sydd angen 
cymorth  ychwanegol  gyda’r  iaith 
Gymraeg.  Daeth oddeutu hanner cant o 
wahoddedigion  i  ddathlu’r  achlysur,  yn 
Swyddogion  Mygedol,  Llywyddion  a 
staff  y Mudiad,  ynghyd  â  charedigion a 
phartneriaid  gwaith  eraill  y  Mudiad  yn 
ogystal. 
Mae Llywodraeth Cynulliad Cymru yn 

disgwyl  i’r  Mudiad  gynnig  cefnogaeth 
estynedig i’w gylchoedd, ac o’r herwydd 
mae’n fwriad gan y Mudiad sicrhau bod 
y  gefnogaeth  honno  yn  gyson  ar  draws 
Cymru.    Bydd  Mudiad  Ysgolion 
Meithrin  felly  yn  anelu  at  ddarparu 
swyddfeydd  a  chanolfannau  hyfforddi 

Llongyfarchiadau i Gethin Jones ar gael 
ei dderbyn yn un o gyflwynwyr newydd 
y  rhaglen  Blue  Peter.  Mae  Gethin  yn 
wyneb  cyfarwydd,  yn  gyntaf  fel 
cyflwynydd  ar  raglen  Popty  ac  yna  fel 
un  o  gyflwynwyr  Planed  Plant.  Daeth 
Gethin  hefyd  i  amlygrwydd  yng 
nghystadleuaeth  ‘hen  lanc’  (hen?)  y 
flwyddyn! 
Ymddangosodd Gethin am y tro cyntaf 

ar Blue Peter ddiwedd mis Ebrill. Os na 
welsoch Gethin ar y rhaglen yna fe fydd 
yn  rhaid ichi aros  tan yr haf pan  fydd  y 
rhaglen  yn  dychwelyd  i’n  setiau  teledu. 
Yn  ystod  yr  wythnosau  nesaf  fe  fydd 

Ysgol Gymraeg 
Melin Gruffudd 

cyffelyb mewn lleoliadau strategol eraill 
yng  Nghymru  er  mwyn  sicrhau  bod  y 
gefnogaeth  estynedig  hon  ar  gael  yn 
hawdd. 
I gloi ar nodyn hanesyddol, mae Catrin 

Stevens yn adrodd yn ei llyfr ar hanes y 
Mudiad,  ‘Meithrin’,  fod  y  cylch 
meithrin cyntaf yng Nghaerdydd wedi ei 
sefydlu  ym mis  Hydref  1943  yn  Nhŷ’r 
Cymru,  gyda  phlant  fel  Nia  ac  Ethni 
Daniel  ac  Iwan Guy  yn  ei  fynychu.   Er 
nad  yw’r  sillafiad  yn  debyg,  mae’n 
addas  efallai mai  enw  swyddfa  newydd 
Mudiad  Ysgolion  Meithrin  yng 
Nghaerdydd yw Tŷ Cymru. 
Am ragor  o wybodaeth,  gan  gynnwys 

sut  i  logi’r  cyfleusterau,  cysylltwch  â 
Cerian  ar  029  20  739200  (ffacs:  029 
20739201 ebost:cerian@mym.co.uk). 

Gethin wedi mynd i hwylio’r llong 

Gethin  a  gweddill  y  criw  yn  brysur  yn 
ffilmio  ac  yn  darparu  eitemau  ar  ein 
cyfer. Pwy a ŵyr efallai y gwelwn Blue 
Peter  yn  ‘Steddfod  yr  Urdd!  Yn  y 
cyfamser ,   a c   yn   nhraddod i ad 
anrhydeddus Blue Peter mae’r Dinesydd 
wedi  trefnu rhywbeth bach i’ch diddori. 
Lliwiwch  y  ddau  lun  o  Gethin. 
Rholiwch  gornel  y  dudalen  hon  o 
amgylch  pensil.  Symudwch  y  pensil  yn 
ôl  ac  ymlaen  yn  gyflym  i  weld  Gethin 
yn ein cyfarch! 

Gethin Jones cyflwynydd newydd 
Blue Peter

MARWOLAETHAU 

Llinell Gymraeg 
Barclays 

Mae Banc Barclays wedi sefydlu llinell 
gymorth Cymraeg i’w cwsmeriaid. 
Y Rhif yw: 
08457 442211 i gwsmeriaid personol 
a 
0845 6015008 i gwsmeriaid busnes 
Mae’r ganolfan alwadau wedi ei 
sefydlu yn Sir Benfro gyda 5 staff. 
Rhifau y banciau eraill er gwybodaeth 
yw; 
HSBC ­ 08457 030304 

NatWest – 01248 671222 

Lloyds TSB – 0845 0728003 

Cynhadledd am Batagonia 
Cynhelir   y  bumed  Gynhadledd 
Flynyddol  dan  nawdd  Canolfan 
Uwchefrydiau  Cymraeg America Ysgol 
Gymraeg  Prifysgol  Caerdydd  ar  Nos 
Wener 23Medi a Dydd Sadwrn 24 Medi 
yn  Adeilad  y  Dyniaethau,  Rhodfa 
Colum. Testun y gynhadledd eleni  fydd 
‘Y  Wladfa  ym  Mhatagonia  Ddoe, 
Heddiw  ac  Yfory’.  Y  darlithwyr  fydd 
Paul  Birt,  Walter  Brooks,  Bill  Jones, 
Robert  Owen  Jones,  Geraldine  Lublin, 
Elvey  Macdonald  a  Susan  Wilkinson. 
Am  fwy  o  fanylion  ffoniwch 20874843 
neu ebost cymraeg@caerdydd.ac.uk 

Agor Canolfan Newydd 
Bwriedir   agor  Canolfan  i  drin 
anhwylderau  bwyta  mewn  adeilad  yn 
Nhredelerch,  Caerdydd  yn  yr  Hydref. 
Dyma’r  ganolfan  gyntaf  o’i  bath  yng 
Nghymru  fydd  yn  cynnig  cymorth  i 
gleifion  sy’n  dioddef  o’r  salwch  hwn. 
Cwmni cyfyngedig o’r enw Gwasanaeth 
Trevillian  sy’n  gyfrifol  am  sefydlu’r 
Ganolfan hon. 

Ffilm ar y gweill yng Nghanada 
Mae Marc  Evans  y  cyfarwyddwr  Ffilm 
gynt  o  Rhiwbeina  wrthi’n  paratoi  ffilm 
newydd  o'r  enw  Snow  Cake  yng 
Nghanada.  Mae’r  actorion  Alan 
Rickman  a  Sigourney  Weaver  o 
Hollywood yn  cymryd  y  prif  rannau  yn 
y  ffilm.  Mae  Mark  yn  fab  i  Siarlys  a 
Barbara  Evans  ac  yn  gyn  ddisgybl  yn 
Ysgol Gyfun Gymraeg Rhydfelen. 

Cydymdeimlwn  â Mary  Buttle,  Siop  y 
Felin a’i  theulu ar golli ei gŵr,  John yn 
sydyn  yn  ei  gartref  yn  yr  Eglwys 
Newydd ar 6 Ebrill. 

Cydymdeimlwn  hefyd  â  Ted  Edwards 
yr  Eglwys  Newydd  a’i  deulu  ar 
farwolaeth  sydyn  ei  wraig  Mair  yn  ei 
chartref ar 11 Ebrill. 

Cydymdeimlwn â Connie Hall 
William, Llundain ar farwolaeth ei gŵr 
yr Athro J Eryl Hall Williams yn Ysbyty 
Kingston, Llundain. Cyn iddo ymddeol 
bu’n darlithio yn Adran y Gyfraith yn 
Ysgol Economaidd Llundain. Roedd yn 
enedigol o’r Barri ac mae ei frawd 
Richard Hall Williams yn byw yn 
Llandaf. Cydymdeimlir ag yntau hefyd 
ar golli ei frawd. 

Cydymdeimlwn ag Eric a Delyth 
Dafydd, Llandaf ar golli eu mab Dafydd 
Gruffydd yn dawel ar 25 Ebrill yn 29 
oed. 

Cydymdeimlwn  â  theulu  Tom  Evans, 
Penylan. Lai na phythefnos ar ôl colli ei 
fam  a  hithau  yn  ei  nawdegau,  bu  farw 
Tom  Evans  yn  ddiweddar.  Brodor  o 
Walchmai, Sir Fôn oedd Tom. Roedd yn 
arbenigo ym myd electroneg. Bu ar staff 
Coleg  Addysg  Caerdydd  yn   y 
saithdegau  a  bu’n  gyfrifol  am  sefydlu 
teledu cylch cyfyng yn y coleg am y tro 
cyntaf.  Yn  ddiweddarach  symudodd  i 
weithio  ym  Mhrifysgol  Cymru, 
Aberystwyth.  Yn  ystod  ei  yrfa  bu  Tom 
hefyd  yn  gweithio  mewn  nifer  o 
wledydd  tramor.  Yn  ddiweddar 
dychwelodd  Tom  a  Sali  i  Gaerdydd  ac 
ymgartrefodd ym Phenylan. Er ei fod yn 
dioddef  o  glefyd  Parkinson  ers  rhai 
blynyddoedd  roedd  Tom  bob  amser  yn 
llawn  brwdfrydedd.  Cydymdeimlwn  â’i 
briod Sali a gyda’i deulu. 

Cadeirydd Newydd 
Yng Nghyfarfod Cyffredinol Blynyddol 
Cymdeithas  yr  Iaith  Gymraeg  a 
gynhaliwyd  yn  yr  Hen  Goleg  yn 
Aberystwyth  yn  ddiweddar,  etholwyd 
Steffan Cravos, Caerdydd yn Gadeirydd 
newydd y Gymdeithas. Mae’n 29 oed ac 
yn  gweithio  i  Script  Cymru  ac  yn 
sefydlydd y grŵp ‘Y Tystion’. 

Diddymwyd  un  gystadleuaeth  i  blant 
ag  anghenion  addysg  arbennig  hefyd. 
Mae’r  adran  hon  wedi  bod  yn  rhan  o 
drefn yr Urdd ers o leiaf dwy ddegawd. 
Mae’n  hen  bryd  felly  i  ail­edrych  ar  y 
maes  sensitif  hwn.  Os  fydd  y 
pender fyniad  hwn  yn  esgor  ar 
drafodaeth  fwy  ystyrlon  ac  ehangach 
yna mae’r penderfyniad i’w groesawu. 
Mae’n  naturiol  i  Gyngor  y  Ddinas 

gefnogi  gŵyl  o’r  fath  yn  enwedig  gan 
fod yr ŵyl yn llithro i mewn yn hwylus i 
ddathliadau  canmlwyddiant  Caerdydd 
fel dinas. 
Mae  hyd  yn  oed  arddangosfeydd  yng 

nghanolfan  Ymwelwyr  Bae  Caerdydd 
sydd wedi ei leoli yn  ‘Y Tiwb’ wedi eu 
‘hailwampio’  yn  arbennig  ar  gyfer  y 
Steddfod. 
Fe  fydd  y  map  pren  mawr  o  ardal  y 

Bae  yn  cael  ei  ddiweddaru  i  gynnwys 
safle’r  pentref  chwaraeon  arfaethedig, 
Canolfan  y  Mileniwm  a  nifer  o 
d d a t b l yg i a d a u   e r a i l l .   He f y d 
“ailwampiwyd  yr  arddangosfeydd,  gan 
roi pwyslais arbennig ar arddangosfa Ail 
Ryfel Byd”! 
Mae’r  Urdd  yn  gwynebu  croesffordd 

yn   hytrach  na  ffordd  newydd 
didramgwydd.  Wrth  i’r  Urdd  edrych 
ymlaen i’r dyfodol mae angen datblygu, 
arloesi  a  defnyddio’r  adnoddau  campus 
yn  y  Bae  i’r  eithaf.  Mae’n  rhaid  hefyd 
i’r  Urdd  barchu  nodweddion  gorau’r 
Eisteddfod  a  pheidio  a  throi  cefn  ar 
lwyddiannau’r  gorffennol.  Peidiwch  a 
chael  eich  dallu  gan  oleuadau  llachar  y 
ddinas. 
Does  neb  am  weld  yr  Eisteddfod  yn 

mynd i lawr y ‘tiwb’. 

I’r bur hoff Bae 
(Parhad o dudalen 1) 

Cymru 

Cyd­ddyn 

Cysy l l t i ad   ac tore s   enwog   â 
Chaerdydd 
Mewn  cyfweliad  yn  ddiweddar  soniodd 
yr  actores  enwog  Olivia  Newton  John, 
un  o  sêr  y  ffilm  ‘Grease’  am  ei 
chysylltiadau Cymreig. Bu ei  thad Bryn 
yn  byw  yn  Llandaf  a  bu’n  ddisgybl  yn 
Ysgol Uwchradd Canton. Roedd ei thaid 
Oliver  yn  dysgu  yn  Ysgol  Gynradd 
Radnor  Road,  Treganna.  Aeth  Bryn  i 
Gaergrawnt a chyfarfod â’i wraig a oedd 
yn  dod  o’r  Almaen  yno.  Bu’n  brifathro 
mewn ysgol yng Nghaergrawnt ac yno y 
cafodd  Olivia  ei  geni.  Pan  oedd  Olivia 
yn  bump  oed  symudodd  y  teulu  i 
Awstralia gan fod Bryn wedi cael swydd 
ym  Mhrifysgol  Melbourne.  Yn  ogystal 
ag actio mae Olivia hefyd yn gantores ac 
mae hi newydd gyhoeddi CD newydd. 

Amryddawn 
Llongyfarchiadau  i  Iestyn  Shapey, 
Llysfaen ar dderbyn LRSAM am ganu’r 
ffliwt  ac  i  Jonathan  Shapey  ar  basio’n 
feddyg. 

“GREASE”

Cerfluniau i’r ddinas 
Mae  gweddw  y  cerflunydd  Robert 
Thomas  wedi  cyflwyno  nifer   o 
gerfluniau  ei  diweddar  ŵr  i  ddinas 
Caerdydd.  Brodor  o  Gwmparc  yn  y 
Rhondda  oedd  y  cerflunydd  ac 
astudiodd  gelf  yn Ysgol Gelf Caerdydd 
a  Choleg  Celf  Brenhinol  yn  Llundain. 
Bu farw yn 1999 ac mae ei weddw Mary 
y n   b y w   y n   Y   B a r r i . 
Mae’r cerflun ‘Mam a Mab’ a’r ‘Teulu a 
Glöwr’  wedi  eu  gosod  yn  Heol  y 
Frenhines  a’r  cerflun  ‘Merch’  yng 
Ngerddi’r Orsedd yng nghanol y ddinas. 

Gŵyl gyda thema 
cyfiawnder 

Cyfiawnder cymdeithasol fydd y thema 
wrth i addolwyr ymgynnull yn Eglwys 
Gadeiriol Llandaf ar Orffennaf 3ydd ar 
gyfer Gŵyl Gorawl Gymraeg flynyddol 
yr esgobaeth. 

Je ff  Wil l i ams,  Ysgr i fennydd 
Cenedlaethol Cymru ar gyfer Cymorth 
Cristnogol, fydd yn pregethu. Bydd yn 
dod i Gaerdydd yn syth o Gaeredin lle y 
bydd wedi bod yn ymgyrchu y diwrnod 
blaenorol dros gyfiawnder cymdeithasol 
wrth i arweinwyr gwledydd yr G8 
gynnal uwch-gynhadledd yn y ddinas. 

Cynhelir yr  Ŵyl gorawl, dathliad 
cerddorol blynyddol Cymraeg esgobaeth 
Llandaf, yn yr eglwys gadeiriol am 
6.30pm ar Orffennaf 3ydd.  Mae'r 
digwyddiad yn nodedig am safon ei 
gerddoriaeth, ac fe estynnir croeso i bobl 
o bob cefndir enwadol i brofi'r achlysur. 

Bydd y digwyddiad yn cynnwys yr 
offeren ar gân, detholiad o emynau, a 
darlleniadau a gweddïau pwrpasol gan 
gyfranwyr a fydd yn cynnwys pobl ifanc 
yr esgobaeth. Mae'r eitemau wedi eu 
dewis i gyd-fynd gyda thema'r 
digwyddiad, fydd yn rhoi cyfle i bobl 
feddwl am ein cyfrifoldebau tuag at 
drigolion tlawd ein cymdeithas a'r byd. 

Archesgob Cymru, y Tra Pharchedig 
Dr Barry Morgan, fydd yn llywyddu, a 
bydd rhaglen y gwasanaeth yn drwyadl 
ddwyieithog er mwyn cynorthwyo 
dysgwyr. Cymerir casgliad yn ystod y 
gwasanaeth i fynd at elusen fydd yn 
gydnaws â thema'r noson. 

Wedi'r gwasanaeth bydd lluniaeth ar 
gael, ynghyd â stondin fasnach deg. 

Am ragor o wybodaeth, cysylltwch â 
Grahame Davies ar 02920 664241 neu 
grahame.davies@ntlworld.com 

Taith Sain yr 
Amgueddfa 

Mae’r Amgueddfa Genedlaethol yng 
Nghaerdydd wedi cychwyn darparu 
sustem  'audio  guide '  ne wydd. 
Cynhyrchwyd y daith uchafbwyntiau 
sain gan gwmni Antenna Audio, sy'n 
cynhyrchu 'audio guides' i orielau, 
amgueddfeydd, cestyll ag ati ar hyd a 
lled y byd. Mae tua 45 o sgriptiau ar 
ddarluniau, cerfluniau a gwrthrychau 
archeolegol amrywiol sy'n rhoi mwy o 
wybodaeth ynglŷn â'r darluniau/ 
gwrthrychau, ac yn rhoi help llaw i bobl 
e u  g w e r t h f a w r o g i  n h w  y n 
uchafbwyntiau Oriel ac Amgueddfa 
Genedlaethol Cymru. Mari Griffith o 
gwmni Antenna ysgrifennodd y 
sgriptiau ac mae nhw wedi eu lleisio gan 
actorion adnabyddus (Matthew Rhys, 
Siân Phillips, Daniel Evans, John 
Ogwen, Philip Madoc), ac mae nhw 
hefyd yn cynnwys cyfweliadau gyda 
churaduron yr amgueddfa. Mae'r cwbl 
yn ddwyieithog, ac hefyd mae taith sain 
wedi ei ysgrifennu yn arbennig i bobl 
sydd â nam ar eu golwg. 

Côr Caerdydd 
Mae Côr Caerdydd wedi  newid  lleoliad 
eu  hymarferion  i  Ganolfan  yr  Urdd, 
Canolfan  Mileniwm  Cymru.  Mae’r 
ymarferion  am    8pm  ar  nos  Fercher  ac 
mae’r côr yn apelio am aelodau newydd 
i  ymuno  ar  gyfer  yr  Eisteddfod 
Genedlaethol yn y Faenol. 

Llyfrau Newydd gan 
Wasg Gomer at ddant y 

plant a phobl ifanc 
CREADYN gan GWION HALLAM 
Nofel i’r arddegau yng nghyfres Whap! 
‘Creadur go ryfedd yw Huw Dafis.  Mae 
ganddo  nifer  o  broblemau.....Ond  y 
broblem  fwyaf  sy’n  ei  wynebu  yw  pa 
mor  aml  mae  e’n  gorfod  siafio’r  blew 
sy’n tyfu dros ei gorff i gyd!  A dyw trio 
cyrraedd  adre  ar  ôl  i’w  ddillad  gael  eu 
rhwygo’n rhacs ddim yn jôc chwaith... 
Gwelir  dychymyg  byw  yr  awdur  ar 

waith yn y stori ffraeth a doniol hon! 

YR A FAWR gan NIA JONES 
Nofel i’r arddegau yng nghyfres Whap! 
‘Miss, dewch  i  ishte  fan hyn am  funed. 
Ma  golwg  stressed  arnoch  chi’.    Ma’r 
Arlogwyr  ar  eu  ffordd.    Stori  wedi  ei 
lleoli  mewn  ysgol  gan  awdures  sy’n 
gyn­bennaeth  Adran  y  Gymraeg  yn 
Ysgol Gyfun Penweddig, Aberystwyth. 

DIM MWNCI’N  Y  DOSBARTH gan 
SIAN LEWIS 
Stori  yng  nghyfres  Trwyn  Mewn  Llyfr 
(7­9+oed) 
Stori  wallgo  mewn  mydr­ac­odl  gyda 
lluniau  bywiog  gan  yr  arlunydd  Chris 
Glynn. 
Dilyniant  hwyliog  i  Dim  Actio’n  y 

Gegin gan un o awduron i blant mwyaf 
amryddawn Cymru. 

Gan fod y daith sain yn eitha newydd, 
dydy pobl ar hyn o bryd ddim yn 
ymwybodol ei fod ar gael (dim ond nifer 
fach o bobl sydd wedi defnyddio'r 
fersiwn Gymraeg ers iddo gael ei 
lansio). 

Mae Antenna Audio hefyd wedi 
cynhyrchu 'audio guide' i nifer o gestyll 
yng Nghymru - gweler 
http://www.antennaaudio.com.

Ysgol Gyfun 
Plasmawr 

Cinio Gŵyl Dewi y Chweched Dosbarth 
Cafwyd  noson  hwyliog  wrth  ddathlu  Gŵyl 
ein  nawddsant  ym  mwyty  Positano.  Er  fod 
dros  70  o  bizzas  i’w  coginio  cafwyd  noson 
wych,  er  nad  oedd  presenoldeb  boreol  y 
chweched mor  brydlon  y  diwrnod  canlynol! 
Diolch  i  Bethan  Owen  a  Rebecca  Jones  (bl 
13)  am  drefnu’r  noson  –  codwyd  arian  i 
elusen  y  Chweched  ac  elusen  y  Joshua 
Foundation yn ystod y nos. Llongyfarchiadau 
i  Joshua  Liss  hefyd  a  gasglodd  £230  i 
UNICEF wrth dorri ei wallt. 

Bore Coffi Masnach Deg 
Trefnodd  aelodau  o  fl  13  a  Chris  Bond, 
Owain Bevan a Beca Lloyd yn arbennig fore 
coffi a stondin Masnach Deg i’r athrawon a’r 
chweched  ar  y  4ydd  o  Fawrth.  Gwerthwyd 
dros  £140  o  nwyddau  Masnach  Deg  a 
chodwyd  dros  £60  i  elusen  Action  Aid  â’u 
marathon goffi pedair awr ar hugain. 

Dydd Trwynau Coch 
Fel ymhobman, bu gweithgaredd gwallgo’ ar 
ddydd  trwynau coch. Boddwyd  rhai aelodau 
o’r  chweched  mewn  ffa  pob,  collodd  rhai 
eraill  flew  eu  coesau  a  gwlychwyd  pawb 
mewn  gêm  pêl  foli  dŵr  gyda’r  athrawon. 
Diolch  am  y  gwallt  doniol!  Chwarae  teg  i’r 
Prifathro Mr Rees a Mrs Wilde  am newid eu 
gwalltiau yn llwyr ar y diwrnod hwn! 

Taith  Ddiwylliannol  i  Amgueddfa 
Llundain 
Mae’r  tymor  yn  gorffen  eto  gyda  thaith 
ymweld  â  rhai  o  amgueddfeydd  Llundain. 
Eleni mae’r  trefnwyr, Leah Dafydd a Lewis 
Morgan (bl 12) wedi penderfynu ymweld ag 
amgueddfa bywyd Iweddig yn ardal Camden 
ac  Oriel  Portreadau  Cenedlaethol.  Bydd 
elw’r  daith  unwaith  eto  yn  mynd  tuag  at 
elusen y Chweched Dosbarth. 

Cwrs Hyfforddi Pêl­rwyd 
Mae  nifer  o  ferched  blynyddoedd  11  a  12 
wedi  dilyn  cwrs  hyfforddi  a  dyfarnu  pêl­ 
rwyd dros y mis diwethaf gyda chymdeithas 
pêl­rwyd Cymru. 
Carissa  Turner,  Hannah  Stephens,  Elinor 
Snowsill, Amy Goodfellow, Laura Walbeoff, 
Amy  Williams,  Cassie  Lund,  Chloe 
Landsdown, Michaela Crocker,  Gwen an 
Harries,  Sherelle Mathews,  Beca  Williams, 
Hannah Coles,  Natasha  Withey,  Elin 
Beynon, Louis Stone, Jade Simmons 
Llongyfarchiadau  i  bob  un  ohonoch  am 

basio’r cwrs. 

Llongyfarchiadau 
I  Siôn  Lewis  (Drama  ac  Astudiaethau 
Theatr),  Gregg  Morgan  (Cyfrifiaduro)  a 
Sebastian Barratt (Saesneg) a enillodd Wobr 
Teilyngdod Prifysgol Aberystwyth. Mae hyn 
yn  golygu  cynnig  di­amod  i’r  Brifysgol  a 
gwobr ariannol hael. Gwych yn wir! 
I Siwan Rhys, Ceri John a Bethan Pickard 

am gael eu derbyn i Goleg Brenhinol Cerdd a 
Drama Cymru. 

Taith yr Adran Gymraeg i’r theatr 
Aeth  bws  yn  llawn  o  flwyddyn  7  draw  i 
Ganolfan  y  Mileniwm  brynhawn  Mercher, 
Mawrth  16  i weld  y  sioe  gerdd  ‘Melangell’ 
gan Theatr na­n Óg. Cyrhaeddom y Ganolfan 
yn  gyffrous  iawn  yn  barod  i  weld  y  sioe. 
Roedd  y  sioe  yn  seiliedig  ar  y  chwedl  am 
dywysoges a redodd i ffwrdd a glanio mewn 
coedwig  â  phum  anifail.  Y  prif  gymeriadau 
oedd  Elin  Llwyd  fel  Melangell  a  Daniel 
Lloyd  fel  Brochwel,  y  tywysog  ifanc, 
cyfoethog. Roedd llawer mwy o gymeriadau 
difyr hefyd, megis Tudur y dylluan. 
Ar ôl aros am ddeg munud fe ddistawodd y 
lle ac fe aeth y  theatr bach yn dywyllach, ac 
yn  sydyn  dechreuodd  cerddoriaeth  fywiog  i 
agor  y  sioe.  Daeth  Brochwel  ymlaen  a 
dechrau  canu’r  gân  gyntaf.  Roedd  y 
gerddoriaeth  a’r  canu  yn  dda  iawn  a’r 
cymeriadau  yn  ddoniol.  Roedd  chwerthin 
cyson  i’w  glywed  gan  y  gynulleidfa.  Y 
Gyfarwyddwraig oedd Geinor Jones a Dyfan 
Jones oedd y Cyfansoddwr. 
Fe wnaeth pob un ohonom fwynhau’r sioe 

ac  rydym  yn  gobeithio  yn  fawr  am  fwy  o 
dripiau gan yr Adran Gymraeg! 

Sara Jones, bl 7 

Diwrnod y Llyfr 2005 
Ar  Fawrth  3ydd  cynhaliwyd  cystadleuaeth  i 
flynyddoedd  7  ac  8.  Y  dasg  oedd  llunio 
poster  yn  hysbysebu  llyfr  Cymraeg. 
Llongyfarchiadau  i’r  canlynol  a  lwyddodd  i 
greu  posteri  gwych  yn  denu  pobl  i  ddarllen 
amrywiaeth o lyfrau. 
Blwyddyn  7.  1af: Mirain  Phillips  2il:  Onya 
Reffel 3ydd: Rhys Thomas 
Blwyddyn  8.  1af:  Mali  Noon  Jones.  2il: 
Daniel Wilson.  3ydd: Nathaniel Jarvis 

Cystadleuaeth Iolo Morgannwg 2005 
Tafod Elái 
Llongyfarchiadau i’r beirdd canlynol! 
Blwyddyn  7. Morfudd Mathews  a  ddaeth 

yn 2il.  Kristopher Birkett a ddaeth yn 3ydd 
Gwenan  Price,  Megan  Price,  Beca  Lois 
Harries a ddaeth yn agos i’r brig. 
Blynyddoedd  8  a  9.  Tanwen  Rolph  o 

flwyddyn 9 a ddaeth yn 2il. Alaw Le Bon a 
ddaeth yn agos i’r brig. 
Blynyddoedd  10  ac  11.  Mirain  Dafydd  o 

flwyddyn 10 a ddaeth yn 1af 
Blynyddoedd  12  a  13.  Ffion  Rolph  o 

flwyddyn 12 a ddaeth yn 1af. Mirain Dafydd 
a  gafodd  ganmoliaeth  am  ymgeisio  yn  y 
gystadleuaeth hon hefyd! 

Taith i Berlin 
Yn  ystod  y  gwyliau  Pasg  cafodd 
blynyddoedd 10 ac 11 gyfle  i  fynd i Berlin i 
gael profiad o ddigwyddiadau erchyll  yr Ail 
Ryfel  Byd.  Teithiom  ar  fws  a  phan 
gyrhaeddom  Berlin  aethom  i’r  Ganolfan 
Gynhadledd  Wannsee  lle  wnaeth  Hitler 
benderfynu  yn  derfynol  i  ladd  yr  Iddewon. 
Tu  fewn  i’r  adeilad  roedd  yna  ddelweddau 
trist  a  gwybodaeth  ynglŷn  â’r  rhyfel.  Ar  ôl 
gadael y ganolfan aethom i weld yr adeiladau 
a’r  cerfluniau  prydferth  yn  y  ddinas  a 
cherdded  ar  hyd  yr  afon  Spree,  lle  bu  farw 
llawer o bobl wrth geisio  croesi Wal Berlin. 
Hefyd  fe welsom adeilad y Reichstag. Ar ôl 
cerdded o gwmpas aethom ni i siopa am awr 
ac  yna  aethom  lan  y  Tŵr Teledu. Roedd  yr 
olygfa o’r top yn anhygoel. 

Ar  yr  ail  ddiwrnod  aethom  i  dair 
amgueddfa  gwahanol.  Yr  un  cyntaf  aethom 
ni  iddi  oedd  y  ‘Story  of  Berlin’.  Yn  yr 
amgueddfa  yma  roedd  yna  wybodaeth 
cyffredinol  ar  hanes  Berlin  a  oedd  yn 
ddiddorol  iawn.  Yna  aethom  i  ‘Checkpoint 
Charlie’  ac ymweld â Wal Berlin a oedd yn 
ddeg troedfedd. Wrth weld y ddau beth yma 
roeddem  yn  teimlo’n  emosiynol  iawn  gan 
bod  cymaint  wedi  eu  lladd  yn  y  man  lle 
roeddem  yn  sefyll,  a  hynny  oherwydd 
rhagfarn  a  gwahaniaethu.  Yna  fe  symudom 
ymlaen  i  Amgueddfa  Iddewig  Berlin.Roedd 
yr  adeilad  ei  hun  yn  ddiddorol  iawn,  y 
pensaernïaeth  yn  denu  fy  sylw  yn  syth. 
Roedd  patrwm  yr  adeilad  newydd  fel  siap 
igam­ogam a siâp Swastica wedi ei dorri lan 
i  symboli  bod  y  creulondeb  tuag  at  yr 
Iddewon  wedi  dod  i  ben.  Roedd  yr  adeilad 
wir yn ddiddorol iawn, ac wrth fynd trwy yr 
amgueddfa  yma  wnes  i  sylweddoli  bod  yna 
llawer o hanes yn gefndir i’r adeilad a nid lle 
i ddenu twristiaid yn unig. Mewn un man yn 
yr amgueddfa roedd ardal eang gyda cherrig 
â wynebau arnynt i symboleiddio’r 6 miliwn 
a fu farw yn y gwersylloedd crynhoi. Roedd 
modd  cerdded  ar  y  cerrig  yma  a  oedd  yn 

Chwaraewyr a dyfarnwyr hoci 

Hoci bl 7 
Llongyfarchiadau  i  dîm 
hoci  blwyddyn  7  a 
enillodd y rownd gyntaf 
nos Fercher, Mawrth 23 
yng Nghwpan Ysgolion 
De  Cymru.  Pob  lwc  i 
chi yn y rownd derfynol 
a  fydd  yn  cael  ei 
chynnal  ar  Ebrill  14eg 
yn  Esgob  Llandaf. 
Hefyd  curwyd  tîm  hoci 
Ysgol Gyfun Gwynllyw 
6­0.  Da  iawn  chi 
ferched!

brofiad  brawychus  gan  eu  bod  yn  gwneud 
cymaint o sŵn – fel petaech yn  sathru  ar  eu 
dioddefaint.  Roedd  hwn  yn  daith  llawn 
profiad  ond  yn  llawn emosiwn  hefyd. Rwyf 
yn  falch fy mod wedi cael y cyfle  i ymweld 
â’r holl lefydd diddorol a hanesyddol. 

Roxanne Pilgrim, bl 11 

Ymweliad ag Auschwitz 
Wrth i ni gerdded yn araf ac yn ofalus tuag at 
fynedfa  gwersyll  crynhoi  Auschwitz  bu 
distawrwydd llethol wrth i bob un ohonom ni 
sylweddoli ein bod ar fin camu’r un camau â 
miliynau  o  bobl  eraill  yn  fuan  cyn  iddynt 
farw. Roeddem yn hollol fud wrth gerdded o 
dan y giât  â’r geiriau bythgofiadwy,  ‘Arbeit 
Macht  Frei’.  Dyma  oedd  y  neges  i 
garcharorion  bod  ‘gwaith  caled  yn  rhoi 
rhyddid’. Pell  iawn o’r gwir oedd hyn. Gwir 
ystyr y geiriau oedd bod y carcharorion wedi 
dod  yma  i  ddioddef  ac  i  farw.  Cafodd  yr 
Iddewon  eu  twyllo  –  roeddent  yn  credu  eu 
bod  wedi  dod  yma  i  ddechrau  bywyd 
newydd,  ond  mewn  gwirionedd  Auschwitz 
oedd y llecyn ar gyfer eu marwolaethau. 
Fe ddangoswyd  i ni yn yr  amgueddfa môr 

o  eiddo’r  carcharorion – bagiau, esgidiau ac 
yn  fwy  brawychus  fyth,  gwallt  y  meirw. 
Roedd e’n  anodd credu  fy  llygaid wrth i mi 
weld  cymaint  o’r  tystiolaeth  o  ddioddefaint 
erchyll  yr  Iddewon.  Nid  yw  geiriau’n  gallu 
disgrifio’r  corwynt  o  deimladau  sy’n  eich 
taro. Roedd e’n swreal, yn hunllef go iawn. 
Er  ei  fod  yn  amhosibl  i  ddisgrifio’r 

achlysur fel un o fwynhad, roedd e’n brofiad 
bythgofiadwy  i  bawb  oedd  yno  a  hefyd  yn 
ymweliad  gwerthfawr  iawn.  Gobeithiaf  na 
fyddwn yn profi rhywbeth tebyg i hyn yn ein 
bywydau. 

Dafydd Pritchard, bl 11 

Codi arian 
Rydym ni, Bethan Owen a Rebecca  Jones o 
flwyddyn  13  Plasmawr,  yn  brysur  yn  codi 
arian ar gyfer y Joshua Foundation i fynychu 
prosiect  newydd  gyda’r  elusen  o’r  enw  The 
Oz  Experience.  Mae’r  prosiect  yn  rhoi’r 
cyfle  i  ddisgyblion  y  chweched  dosbarth  ar 
draws  Prydain  i  fynd  i  Awstralia  i  wneud 
gwaith  amgylcheddol  ac  i  ymweld  â’r 
ysbytai plant lleol. 
Rhaid  i  ni  godi  £4500  rhwng  y  ddwy 

ohonom,  ac  rydym  wedi  llwyddo  i  godi 
£3400 ers Tachwedd. Yn gyntaf, fe werthom 
ni  150  tocyn  raffl  a  chodi  £600  yng 
nghyngerdd Nadolig Plasmawr drwy werthu 
te,  coffi  a  mins  peis!  Ond  ein  prif  modd  o 
godi  arian  oedd  sesiynau  aerobeg  i  blant 
blwyddyn 7, 8 a 9. Cafodd y plant eu noddi i 
wneud awr  o  aerobeg  ac  fe  godwyd  £1700. 
Felly  diolch  yn  fawr  i’r  plant  am  gymryd 
rhan! 
Wythnos diwethaf cynhaliwyd sioe ffasiwn 

yn  Ysgol  Plasmawr,  gyda  16  model  o’r 
chweched  dosbarth  yn  modelu  dillad 
Armani, Miss Selfridge, Zara, Moss, Prada a 
llawer mwy. Roedd  hefyd  16  o  blant Ysgol 
Treganna yn modelu gwisg ysgol Plasmawr a 
dillad  o  Tammy,  Gap  Kids  a  Marks  and 
Spencer.  Roedd  pawb  hefyd  yn  modelu 
dillad  Live42Day  sef  ffaswin  yr  elusen. 
Codwyd £400 o’r  sioe yma a  chafodd pawb 
llawer o hwyl yn cymryd rhan. 

Rydym  hefyd  wedi  gwneud  oriau 
diddiwedd o bacio bagiau siopa yn Asda yn y 
Bae, ac wedi gwerthu miloedd o baneidiau o 
de a choffi sydd wedi ein helpu i gyrraedd y 
swm presennol. 
I  gyrraedd  ein  targed  rydym  wedi  cael 

gafael ar grys rygbi Cymru wedi ei arwyddo 
gan  dîm  y  Grand  Slam,  ac  wedi’i  fframio, 
i’w  werthu  mewn  ocsiwn.  I  wneud  cais, 
danfonwch eich enw, rhif cyswllt a’ch cais i 
tjfrubybid@hotmail.co.uk a bydd rhywun yn 
cysylltu  â  chi  gydag  unrhyw  newyddion. 
Diwrnod olaf yr ocsiwn bydd 23ain o Fai pan 
fydd yr enillydd yn cael ei gyhoeddi. Rydym 
hefyd  yn  bwriadu  gwerthu  pêl  rygbi  wedi’i 
lofnodi  gan  y  tîm,  a  fydd  yn  cael  ei werthu 
mewn ocsiwn arall. 
Hoffwn  ddiolch  i  bawb  sydd  wedi  ein 

cefnogi dros y 5 mis diwethaf, yn enwedig yr 
ysgol  a’r  holl  athrawon,  sydd  wedi  bod  yn 
ardderchog. 

Bethan Owen a Rebecca Jones, bl 13 

Sioe gerdd Popdy 
Perfformiwyd  sioe  gerdd  ar  gyfer  Radio 
Cymru  a’r  Ŵyl  Ffilm  a  Sioeau  Cerdd  o’r 
enw  ‘Popdy’  yn Theatr y Biwt ar Ebrill  12­ 
13. Fe ddaeth grŵp o bobl ifanc a thalentog o 
Ysgol  Plasmawr,  Glantaf,  Rhydfelen  ac 
Ysgol  Bro  Morgannwg  at  ei  gilydd  i 
berfformio sgript gan Tudur Dylan Jones ac i 
ganu caneuon gan Caryl Parry Jones a Hywel 
Gwynfryn. 
Tom  Blumberg  (‘Dewi  Dedwydd’),  Kate 

Richard  (‘Donna  Star’)  a  Huw  Morgan 
(‘DLT’)  oedd  yn  chwarae’r  hyfforddwyr  yn 
y  Popdy  a Miriam  Isaac  (‘Helen’),  Berwyn 
Pearce  (‘Robbie’), Clayton Redd (‘Bennie’), 
Kara  Morse  o  flwyddyn  11  Plasmawr 
(‘Sera’),  Tecwyn  Dafydd  (‘Bryn’)  a  Lowri 
Siôn  (‘Gwen’)  oedd  yn  chwarae’r  chwech 
lwcus a oedd yn cael mynd mewn i’r “Mecca 
Gerddorol” i gystadlu i fod yn Bencampwr y 
Popdy. 

Sara  Lewis  oedd  yn  cyfarwyddo  ac  fe 
wnaeth hi ddod ag elfen ddoniol a threndi i’r 
Popdy. Roedd hi’n help mawr ac yn  ffrind i 
bawb  trwy  gydol  yr  holl  brofiad.  Y 
cyfarwyddwr  cerdd  oedd  Myfyr  Isaac  a 
wnaeth i’r  gerddoriaeth  swnio’n  ffynci gyda 
sŵn  poblogaidd  iawn.  A’r  hyfforddwraig 
llais oedd Betsan Perrett. 
Profiad llawn hwyl oedd Popdy. Fe ddaeth 

pawb  i  fod  yn  ffrindiau  agos  iawn  a  bydd 
cyfeillgarwch  rhwng  y  cast  a’r  criw 
cyfarwyddo yn un a fydd yn para am oes. 

Elan Isaac, bl 13 

Llongyfarchiadau i bob un o Ysgol Plasmawr 
a ddewisiwyd i berfformio yn y sioe – Ryan 
Nelson,  Hannah  Stracy,  Anya  Evans,  Siân 
Confrey  o  fl  9,  Amy  Harvey  o  fl  8,  Kara 
Morse o fl 11 a gafodd un o’r prif rannau ac 
Elan  Issac o  fl 13 am drefnu dawnsio’r  sioe 
ac actio a dawnsio ynddi hefyd. Da iawn chi! 

Llongyfarchiadau 
I  Mr  Cennydd  Amos,  Pennaeth  Cemeg  a’i 
w r a i g   M r s   C a r y s   A m o s 
ar enedigaeth Steffan Wyn. 
I  Mrs  Meinir  Rees,  Pennaeth  yr  Adran 

Anghenion  Arbennig  a  Phennaeth 
Cynorthwyol  yr  ysgol,  sydd  wedi  cyrraedd 
rownd  derfynol  Seremoni’r  Gwobrau 
Addysgu  ar  gyfer  Cymru  2005.  Bydd  y 
seremoni  ar  Ddydd  Iau,  Mehefin  23  yn 
Neuadd y Ddinas, Caerdydd. Pob hwyl i chi! 

Priodasau 
Pob  hwyl  i’r  athrawon  canlynol  a  fydd  yn 
priodi ym mis Mai. 
Mrs  Siriol  Wilde,  Pennaeth  Cynorthwyol 

yr  ysgol  a    Mr  David  Burford  a  fydd  yn 
priodi ar Fai 7fed. 
Mr  Carwyn  Jenkins,  Pennaeth  yr  Adran 

Wyddoniaeth a Miss Menna Simpson a fydd 
yn priodi ar Fai 28. 

Tîm rygbi Bl 12/13 yn Rosslyn Park 

Cystadleuaeth Rygbi 
Rosslyn Park 

Ar  Fawrth  14  ac  15 
chwaraeodd tîm  rygbi bl 8 
yn erbyn nifer o dimau. Fe 
wnaethant guro Chislehurst 
a  Sidcup  7­0,  King’s 
Macclesfield  12­5  a 
Queensfield 35­0. Da iawn 
chi! Yna aethant ymlaen i’r 
rownd  nesaf  a  churo 
Habedashers  Ask  27­5  a 
Tiffin  28­0,  ond  colli  yn 
drwm  i  Gwm Rhymni  37­ 
0.  Aeth  Cwm  Rhymni 
ymlaen  i   ennill  y 
gystadleuaeth. 
Yn anffodus fe gollodd tîm rygbi bl 11 y 3 gêm, ond gyda 6 o flwyddyn 10 yn eu carfan maent 

yn edrych ymlaen at flwyddyn nesaf yn barod. 
Enillodd tîm bl 12/13 y ddwy gêm gyntaf a chwarae rygbi o’r safon uchaf. Y gêm ddiwethaf 

yn y grŵp oedd yn erbyn Queen Elizabeth Grammar School, Wancefield – ysgol â thraddodiad 
da iawn yn Lloegr. Yn anffodus collodd tîm Plasmawr 21­2. 
Ar y cyfan llwyddianus iawn oedd yr ysgol yn y gystadleuaeth ac rydym yn edrych ymlaen at 

y flwyddyn nesaf.

Clwb Criced i blant 
Fe fydd Clwb Criced i 
Fechgyn a Merched, 
Blynyddoedd 2, 3, 4, 5 a 
6 yn cychwyn Nos Lun, 
Mai’r 9fed ar Gae Ysgol 
Gyfun Plasmawr.  £27 y 
tymor. Nifer cyfyngedig 
o  l e f y d d ,  f e l l y 
cysylltwch â ni am fwy 
o fanylion. 

Boreau Hwyl 
Mae’r Fenter yn cynnal Boreau Hwyl yn 
Neuadd ‘Soft Play’ Canolfan Hamdden 
Tyllgoed bob yn ail fore Sul rhwng 
10.30yb–12.00yp.  Dyma ddyddiadau’r 
sesiynau nesaf…. 
Dydd Sul, Mai 8fed 
Dydd Sul, Mai 22ain 
Dydd Sul, Mehefin 5ed 
Addas i blant 0 – 4 oed a’i rhieni. £2 y 
plentyn (y sesiwn). Cyfle gwych i 
blant ifanc a’i rhieni gymdeithasu mewn 
awyrgylch saff a hwyliog. Rhaid 
cofrestru o flaen llaw: Am ffurflen 
cysylltwch â Rachael yn y swyddfa neu 
rachaelevans@mentercaerdydd.org 

Cwrs Ffrangeg Byr trwy gyfrwng y 
Gymraeg 
Yn dilyn llwyddiant y gwersi Sbaeneg y 
Fenter, rydym yn cychwyn cwrs 6 
wythnos o Wersi Ffrangeg trwy gyfrwng 
y Gymraeg.  Fe fydd y cwrs yn cael ei 
gynnal yng Nghanolfan Severn Rd, 
Treganna, ac yn dechrau Nos Fercher, 
Mehefin yr 8fed. 
Cost y cwrs fydd £30. Fe fydd nifer 
cyfyngedig o le ar y cwrs, felly am 
ffurflen gofrestru, cysylltwch â ni yn y 
swyddfa. 

Cwis Cymraeg 
Fe fydd cwis Cymraeg nesaf y Fenter yn 
cael ei gynnal Nos Sul, Mai’r 22ain yn y 
Mochyn Du am 8yh.  £1 y person. 

Cynllunie Gofal Hanner Tymor y 
Sulgwyn 
Fe fydd y Cynllunie’n cael eu cynnal yn 
Ysgol Treganna ac Ysgol y Berllan Deg 
unwiath eto, o Ddydd Mawrth, Mai 31 i 
Ddydd Gwener, Mehefin 3. Yn ogystal 
ag amrywiaeth o weithgareddau, bydd 
taith i ‘Steddfod yr Urdd ar y Dydd 
Mercher.  Am ffurflen gais, cysylltwch â 
Rachael yn y swyddfa. 

Eisteddfod yr Urdd, Bae Caerdydd 
Fe fydd stondin gan Menter Caerdydd 
lawr yn yr Eisteddfod eleni.  Cofiwch 
alw mewn i’n gweld ni a llenwi un o’n 
holiaduron gweithgareddau  am wobr 
arbennig!   Yn ystod yr wythnos, bydd 
amrywiaeth o weithgareddau’n cael ei 
cynnal i blant. 

Penwythnos Teulu i Langrannog, 
Awst 2005 
Mae’r Fenter wrthi’n trefnu penwythnos 
arall  i  deuluoedd  i  Wersyll  yr  Urdd, 
Llangrannog  fis  Awst  yma  – Awst  15­ 
17,  2005.  Cyfle  i  Sgïo,  Nofio, Merlota, 
Gwibgar t io, “Motorbei cs” ,   Cwrs 
Rhaffau, Cwrs Antur, Helfa Drysor, Trip 
i’r Traeth  a llawer mwy… Am fanylion 
pellach  neu  am  ffurflen  gofrestru, 
cysylltwch ag Angharad yn y swyddfa. 

Ystafell Ar Gael! 

Ystafell ddwbwl ar gael mewn tŷ yn 
Grangetown ­ Cornwall St 
Rhannu gyda 2 arall. 

Cyfleus i'r dre (5 min) y Bae (10min) 
a'r M4 (10 min). 

Cawod, 2 ystafell fyw, gegin 
moethus a gardd (ideal o le i gael 

bbq's!) 
£68 yr wythnos ­ hyn yn cynnwys 

biliau a treth! 
Am fwy o fanylion cysyllwtwch â 

Catrin  ­ 07814 033760 
CatrinE@urdd.org 

Cymdeithas Carnhuanawc 
Gwibdaith Haf, Mai 14eg, 2005 

‘Pêr Gwm’ – taith o gwmpas Cwm Nedd 
Arweinydd:  Keith Bush 

Man Cyfarfod: 
Maes Parcio Tafarn y Lamb & Flag, Glyn Nedd 

10.15 a.m. 
neu ar gyfer cyd­deithio 

yn 47, Wingfield Road, Yr Eglwysnewydd am 9.15 a.m. 
Am fanylion pellach, cysyllter ag Alan Jobbins (2062 3275) 

TEYRNGED 
DEILWNG I 

ARWYR Y GENEDL 
Bydd arwyr Cymru yn cael eu dathlu ar 
‘Fur  Cymru’  arfaethedig yn yr adeilad 
newydd  ar  gopa’r  Wyddfa.    Yn 
gyfnewid  am  gyfrannu  arian  tuag  at 
Apêl  Copa’r  Wyddfa,  bydd  aelodau’r 
cyhoedd yn cael y cyfle i gael nodi enw 
eu  harwr  ar  slat  bren  unigol,  ochr  yn 
ochr â’u henw eu hunain. 

Am  leiafswm  o  £500,  gall  pobl  sicrhau 
bod eu harwyr Cymreig personol yn cael 
eu  cynnwys  ar  y  mur  pren  ­  efallai’r 
diweddar  Gwynfor  Evans,  Shirley 
Bassey  neu  aelodau  tîm  rygbi  Cymru  a 
enillodd y Gamp Lawn eleni. 

Mae nifer gyfyngedig o slatiau pren ar 
gael  i  noddwyr  a  chânt  eu  harddangos 
yng nghyntedd yr adeilad eco­gyfeillgar 
a  fydd  1065m  uwchlaw  lefel  y  môr. 
Gellir  cael  mwy  o  fanylion  drwy 
gysylltu  â  Rhodri  Owen  ar  029  20 
257075  neu  drwy  anfon  e­bost  at 
rhodri@cambrensis.uk.com 

Ar  ran  Apêl  Copa’r  Wyddfa,  dywed 
Aneurin Philips: “Ry’n ni am i’r adeilad 
hwn  adlewyrchu  pobl  Cymru.    Mae’n 
adeilad  hynod  bwysig  i  Gymru  ac,  yn 
hynny  o  beth,  bydd  yn  dathlu’r  hyn  y 
gallwn  ni  gyflawni  fel  cenedl.  Mae’n 
briodol  felly  y  gallwn  ni  ddathlu 
mawrion y genedl, a’u cyflawniadau, ar 
‘Fur Cymru’. 

“Os yw pobl yn teimlo’n gryf y dylai eu 
harwr ennill eu lle teilwng ar y mur, yna 
mae’n bwysig  iddynt brynu gofod ar eu 
cyfer.    Dim  ond  am  gyfnod  byr  mae’r 
cynnig  hwn  ar  gael,  felly  byddwn  yn 
annog pawb i gysylltu â ni ar unwaith.”

G I  2005 
24 –26 
Mehefin 

I’r rhai hŷn sy’n cofio’r 
ail ryfel byd bydd GI yn 
g o l y g u   a c e n 
Americanaidd, sigaréts a 
sane  sidan.  Ond  bellach 
mae’r  GI  hwnnw  yn 
angof,  a’r  llythrennau 
yn  arwydd  o  ddathliad 
canol haf sef Gŵyl Ifan. 
Eleni  mae  Caerdydd 

yn  dathlu  100  mlynedd  fel  dinas  a  50 
mlynedd  fel  prifddinas  Cymru  ac  mae 
trefnwyr  Gŵyl  Ifan,  Cwmni  Dawns 
Werin  Caerdydd  yn  awyddus  i  fod  yn 
rhan  o’r  dathliadau.  Gyda  chefnogaeth 
trefnwyr  Caerdydd  2005,  bydd  Gŵyl 
Ifan,  sy’n  29ain  eleni,  yn  cynnwys 
dawnswyr  o  rai  o  efeilldrefi  Caerdydd, 
gyda  thimoedd  o  Naoned  (Nantes), 
Stuttgart ac ardal Horderland yn Norwy 
yn  ymuno  â  dawnswyr  a  cherddorion  o 
bob  cwr  o  Gymru.  Bydd  yr  ymwelwyr 
tramor  yn  aros  yng  Ngwersyll  yr  Urdd 
sy’n  rhan  o  Ganolfan  y Mileniwm  gan 
roi  cyfle  ychwanegol  iddynt  flasu 
agwedd arall o’n diwylliant. 
Bydd  y  gweithgareddau’n  dechrau 

gyda Thwmpath ac arddangosfa am 8.00 
yng  ngwesty’r  Angel  nos  Wener  24 
Mehefin. Wedyn bore Sadwrn ar ôl cyd 
ddawnsio ar Rhodfa’r Afon ger Stadiwm 
y  Mileniwm,  bydd  y  dawnswyr  a 
cherddorion  yn  gorymdeithio  yn  eu 
gwisgoedd  traddodiadol  trwy  ganol  y 
dref i godi’r Pawl Haf ar y lawnt o flaen 
Neuadd  y  Ddinas  (tua  11.15).  Ar  ôl 

rhagor o ddawnsio bydd y dawnswyr yn 
gwasgaru  trwy’r  Ddinas  ac  i’r  Bae  a 
Phenarth  ac  wrth  gwrs  yn  dawnsio 
trwy’r  dydd  heblaw  am  ryw  hoe  fach 
amser cinio. 
Bydd  perfformiadau  amrywiol  trwy 

gydol  y  prynhawn  yng  nghyntedd 
Canolfan y Mileniwm yn y Bae a phawb 
yn  dod  at  ei  gilydd  i  gyd  ddawnsio  ar 
ddiwedd  y  prynhawn  yn  Plass  Roald 
Dahl.  Ond  nid  dyna’r  cyfan.  Nos 
Sadwrn   cynhel ir   Taplas  yn   y 
Gyfnewidfa  Lo  a  gweithdai  yng 
ngwesty’r Angel bore dydd Sul. Hunllef 
i’r  traed  medde  chi.  Dim  o  gwbwl. 
Hwyl,  sbort  a  sbri  yng  nghwmni 
cyfeillion  o Gymru  a  thu  hwnt,  ac mae 
cyfle i chi ymuno yn yr hwyl. Efallai fod 
y GI Americanaidd bellach yn angof ond 
mae’r naws ryngwladol yn parhau yn GI 
2005. 
Am  wybodaeth  bellach  cysylltwch  â 

Dai  James  ar  029  2056  3989;  e­bost 
gwyl.ifan@ntlworld.com  neu ewch i’r 
wefan yn www.gwylifan.org 

Neges Heddwch ac Ewyllys 
Da 

gan Ieuenctid Cymru i 
Ieuenctid y Byd 

Eleni mae’r neges yn cydfynd â 
phrosiect arbennig iawn mewn 
cydweithrediad â Shelter Cymru i godi 
ymwybyddiaeth plant a phobl ifanc 
Cymru am effeithiau digartrefedd 
ymhlith pobl ifanc a theuluoedd gyda 
plant.  Bydd prosiect AGOR DRYSAU 
yn cynnig cyfleoedd arbennig i gymryd 
rhan mewn gweithdai, derbyn 
hyfforddiant, trefnu gweithgareddau i 
godi ymwybyddiaeth ynglyn ag 
effeithiau digartrefedd, cefnogi apêl 
Agor Drysau, a gweithdy cynradd 
arbennig yn edrych ar ‘y cartref’ 

18 Mai 2005 
Gwahoddwn ieuenctid y byd i uno gyda ni 
bobl ifainc Cymru i dynnu sylw at faterion 
sy’n effeithio ar fywydau ein cymdogion, 
adref a thramor. 
Pwy yw ein cymdogion? 
Ein brodyr â’n chwiorydd led led y byd, 
ein cyd-ddyn, ein cyfeillion da,  beth 
bynnag fo’n ffydd neu’n credoau. 

Dyma’r pryderon sydd gennym ynglŷn 
â’r problemau sydd yn ein hwynebu ni a’n 
cymdogion: 
Trais   Tlodi   Rhagfarn   Hiliaeth 
Anghyfiawnder   Digartrefedd   Rhyfel 
Newyn   Cam-drin   Hil-laddiad 

Ymunwch gyda ni i helpu ein cymdogion 
drwy fod yn gyfeillion i’n gilydd. 
Cefnogwn fudiadau fel Shelter Cymru sy’n 
brwydro yn erbyn effeithiau niweidiol 
digartrefedd ar fywydau plant a phobl 
ifanc. 

Gyda’n gilydd gallwn fynnu dysgu er 
mwyn chwalu’r anwybodaeth sy’n rhan 
annatod o’r problemau a’r draws y byd er 
mwyn ymdrechu i fod yn gymdogion da. 

câr dy gymydog 

Caerdydd yn ei Blodau 

Lansiwyd cystadleuaeth Caerdydd yn 
ei Blodau yn Sioe Wanwyn yr RHS mis 
diwethaf, ac mae’r trefnwyr yn 
gobeithio gweld cystadlu brwd eleni 
gyda’r ddinas yn ceisio ennill teitl 
Prydain yn ei Blodau yn yr Hydref. 

Bydd yr ymgyrch yn annog pobl o bob 
rhan o’r gymuned – gan gynnwys 
ysgolion, busnesau ac unigolion – i 
gystadlu, nid yn unig i ennill gwobr, ond 
hefyd i helpu’r ddinas yn ei hymgyrch i 
ennill teitl Cymru yn ei Blodau am yr ail 
flwyddyn yn olynol, ac i gipio’r teitl 
Prydeinig ar ôl dod yn ail llynedd. 

Mae rhagor o wybodaeth ar gael ar 
sut i gymryd rhan yn Caerdydd yn ei 
Blodau ar www.cardiff.gov.uk/bloom 
neu cysylltwch â  Ruth Mumford ar 029 
2068 4000.

Genedigaeth 
Llongyfarchiadau i Llinos a Hefin Jones 
ar  enedigaeth  eu  mab,  Gwion  Prys. 
Ganwyd  ef  ar  27ain  o Chwefror. Mae'r 
tri  yn  ffynnu  a Mari  wrth  ei  bodd,  heb 
sôn  am  falchder  tad­cu  a  mam­gu,  sef 
Roy a Mary James, Aberystwyth 
Hefyd, mae Alwyn a Zohrah Evans wedi 
gwirioni  ar  ddod  yn  nain  a  taid  am  y 
trydydd  tro.  Ganed  Mirain  Indeg  ar  yr 
20ed  o  Fawrth  yn  Ysbyty  Singleton 
Abertawe,  i  Non,  merch  Alwyn  a 
Zohrah,  ac  Aled  Francis.  Mae'r  teulu'n 
byw yn Fforest, Pontarddulais. 

Cymdeithas y Chwiorydd. 
Daeth  tymor  y  chwiorydd  i  ben  gydag 
oedfa  hyfryd  wedi  cael  ei  threfnu  gan 
Beryl  Hall.  Gwerthfawrogwyd  cwmni 
cyfeillion Ebeneser  i  ddathlu’r  Pasg  yn 
eu cwmni hefyd. 

Priodas Aur 
Llongyfarchiadau i Derek a Kate Rees ar 
ddathlu priodas aur yn ddiweddar. Ni fu 
Kate yn hwylus ers  tro, ond gobeithiwn 
iddi  fwynhau’r  achlysur  hwn  yng 
nghwmni ei theulu. 

Datblygiadau’r Ais 
Cynhaliwyd  nifer  o  gyfarfodydd  yn 
ddiweddar rhwng yr Awdurdod Lleol, y 
datblygwyr  a  swyddogion  yr  eglwys. 
Ofnir  nad  oes  unrhyw  newyddion  i’w 
rannu,  ond  bod  pob  ymdrech  posibl  yn 
cael  ei  wneud  er  mwyn  sicrhau 
hawliau’r  eglwys.      Y  brif  ddadl  sy’n 
cael  ei  chyflwyno  yn  erbyn  yr  eglwys 
bellach  yw’r  mater  o  ddiogelwch,  gan 
fod  y  swyddogion  proffesiynol  yn 
amharod  i  gytuno  i’r  syniad  o  ‘dir 
cyf fr ed in ’   rhwng  cer ddwyr   a 
cherbydau’r  eglwys  yn  defnyddio’r  un 
llain dros y canllath o fynedfa’r capel i’r 
man priodol ar hyd Mill Lane. 
Mae’n bwysig bod yr eglwys  yn parhau 
i  ddwyn pwysau  ar  y  cynghorwyr  lleol. 
Mae  rhai  ohonynt  yn  credu  bod  yr 
eglwys  yn  ystyfnig  ac  yn  amharod  i 
gyfaddawdu.  Mae  nifer  dda  o  eglwysi 
eraill  Caerdydd wedi  llofnodi  deiseb  er 
mwyn cefnogi’r Tabernacl  (a diolch am 
hynny),  a  gobeithiwn  y  bydd  yr 
Awdurdod  yn  parchu  a  chydweithio 
gyda’r  eglwysi  i’r  dyfodol.  Mae 
brwydrau  eraill  ar  y  gorwel  megis 
defnyddio  talebau  parcio  ar  y  Sul,  ac 
mae’n  bwysig  bod  y  Tabernacl  yn 
cefnogi’r  eglwysi  eraill  yn  y  frwydr 
honno hefyd. 

Romania 
Gwerthfawrogwyd rhoddion hael nifer o 
aelodau’r  eglwys  tuag  at  yr  ymdrech  i 
gynorthwyo’r  anffodusion  yn  Romania. 
Mae’n  bwysig  bod  y  Tabernacl  yn 
uniaethu  gyda’r  ymdrechion  dyngarol 
hyn. 

Bethel, Rhiwbeina 
Cynhaliwyd  Oedfa  o  Fawl  flynyddol 
Cylchdaith  Morgannwg  o’r  Eglwys 
Fethodistaidd  ym  Methel,  Ebrill  24. 
Mrs Eilonwy  Jones  fu’n  arwain  y  canu 
gyda  Mr  Lynn  Thomas,  Maesteg,  wrth 
yr  organ.    Cymerwyd  y  rhannau 
defosiynol  ar  ddechrau’r  oedfa  gan 
Caitlin, Ffion, Nia a Rebecca, aelodau o 
Ysgol  Sul  Bethel.    Croesawyd  aelodau 
eglwysi eraill y Gylchdaith i’r oedfa gan 
y  Gweinidog,  y  Parchedig  T.  Evan 
Morgan, ac ar ôl mwynhau prynhawn o 
ganu roedd blas go arbennig ar y te oedd 
wedi ei baratoi gan ferched Bethel. 

Bu  côr  ‘Cwm  Ni’  o  Gwm  Rhymni  yn 
cynnal  cyngerdd  ym Methel,  Ebrill  18. 
Trefnwyd  y  cyngerdd  gan  Gymdeithas 
Gymraeg  Rhiwbeina  a  chafwyd  noson 
fendigedig. 

Ebeneser, Heol Siarl 

Cwrdd Chwarter 
Cynhaliwyd Cwrdd Chwarter Cyfundeb 
Dwyrain  Morgannwg  yng  nghapel 
Bethel, Penarth ar 9fed Chwefror. Yn y 
cyfarfod hwn lansiwyd cynllun cenhadol 
Agape  sydd  yn  cael  ei  hyrwyddo  gan 
Undeb  yr  Annibynwyr  Cymraeg. 
Cymerwyd  rhan  gan  Dr  Hefin  Jones, 
Gwyn  Daniel,  a’r  Parchg.  Gareth 
Rowlands,  Hywel  Wyn  Richards  ac 
Alun Tudur. 

Cwrdd Plant 
Cynhaliwyd Cwrdd Plant Gŵyl   Ddewi 
ar  fore  dydd  Sul  6ed Mawrth.  Daeth  y 
plant mewn gwisgoedd Cymreig i addoli 
a  dathlu.  Canodd  côr  y  plant  o  dan 
arweiniad Delyth Davies, Helen Thomas 
ac  athrawon  yr  ysgol  Sul.  Cymerwyd 
rhan gan Ifan Gwern Jones, Esyllt Jones, 
Beca  Dafydd,  Cai  Hayes  a  Gwilym 
Tudur. Aeth rhai o’r teuluoedd allan am 
bitsa ar ôl y gwasanaeth. 

Cwrs Alffa 
Y mae’r cwrs Alffa yn mynd yn ei flaen 
yn  ardderchog  gyda  chriw  ohonom  yn 
cyfarfod  yn wythnosol. Yr  ydym eisoes 
wedi  trafod  y  pynciau  hyn;  Pwy  yw 
Iesu? Pam  fu  Iesu  farw? Sut  allaf  i  fod 
yn  sicr  o’m  ffydd?  Pam  y  dylwn 
weddïo?  a  Pham  y  dylwn  ddarllen  y 
Beibl? 

Hwyl Hwyr 
Daeth  Gwen  Emyr  –  y  gweithiwr 
Cristnogol  i’r  ysgolion  Cymraeg  ­  i 
ymuno gyda ni  yn  y  clwb  ar  ddydd  Iau 
24  Chwefror.  Cyflwynodd  yn  ddeheuig 
trwy  baentio  hanes  y  ferch  yn  golchi 
traed yr Iesu. Cafwyd noson ardderchog 
i  gloi  y  gweithgareddau am y  tymor  yn 
Jump,  Llanisien.  Diolch  i’r  plant  ac  i 
ysgol   P la smawr   am  flwyddyn 
lwyddiannus. 

Gŵyl bregethu 
Hyfrydwch  mawr  oedd  cael  croesawu 
ein  cyn­weinidog  y  Parch.  Dr.  Geraint 
Tudur,  Bangor,  i’n  plith  unwaith  eto. 
Pregethodd  yn  rymus  ac  egniol  wrth 
agor  gair Duw a’n herio gydag Efengyl 
Iesu  Grist.  Pregethodd  yn  y  bore  ar 

hanes iachau’r claf wrth Borth Prydferth 
y Deml ac yn y nos am bwysigrwydd ein 
bod  yn  cenhadu  fel  eglwysi.  Pe  byddai 
unrhyw  un  y  dymuno  clywed  y 
pregethau  y  mae  recordiad  ar  gael. 
‘Roedd  hi’n  hyfryd  cael  croesawu  ein 
cyfeillion o’r Crwys. 

Cwrdd Gweddi Cenhadol 
Ers  rhai  misoedd  bellach  mae 
ffyddloniaid  y  cwrdd  gweddi wedi  cael 
y pleser o wahodd gweithwyr Cristnogol 
ac  elusennol  i’n  plith  i  siarad  am  eu 
gwaith ac  i roi peth o’u  tystiolaeth. Ym 
mis Mawrth daeth Rachel Milner 19 oed 
o Mynytho ger Pwllheli ac Elen Griffith, 
18  oed  o Lanfair  PG  atom  i  sôn  am  eu 
ffydd a’i rhesymau dros weithio i fudiad 
Cristnogol  Big  Ideas.  ‘Mudiad  yw  hwn 
sydd  yn  defnyddio  sgiliau  amrywiol  i 
gyflwyno’r  ffydd  Gristnogol  i  blant  a 
phobl  ifanc.   Daeth 4 cydweithiwr gyda 
hwy, dau ohonynt yn bobl ifanc oedd ar 
ymweliad  o  Texas.  Cyfwelwyd  y  ddwy 
gan  Arfon  Jones    a    chlywsom  am 
brofiadau  anodd  eu  plentyndod  a’u 
profiad wrth ddod  i gredu yn  Iesu Grist 
fel Gwaredwr. 
Mae’r ddwy yn gweithio am gyfnod o 

flwyddyn  gyda’r  mudiad  gan  deithio  o 
gwmpas  ysgolion,  grwpiau  ieuenctid  ac 
eglwysi  gan  gynnal  gwasanaethau, 
d o s b a r t h i a d a u   a c   am r yw i o l 
weithgareddau, ond efallai yn bwysicach 
na  dim  i  wrando  a  cheisio  ateb 
cwestiynau’r  plant  a’r  ieuenctid. 
Ddiwedd yr haf gobaith Rachel yw cario 
ymlaen mewn gwaith Cristnogol a bydd 
Elen  yn  mynd  i  Brifysgol  Lerpwl  i 
ddilyn cwrs yn y Gyfraith.

Salem, Treganna 

Cynhaliwyd gwasanaethau’r Pasg yn ôl 
eu harfer, ac mae tymor yr haf wedi 
dechrau’n brysur unwaith eto! 

Clwb Llyfrau 
Cyfarfu’r Clwb Llyfrau’n ddiweddar i 
drafod Martha, Jac a Sianco.  Cafodd 
sawl un flas ar y nofel. 

Bedydd 
Cafodd Noa, mab Manon ac Ashok Ahir 
ei fedyddio yn Salem ar yr 17eg o Ebrill. 
Rydym yn dymuno’n dda iddynt fel 
teulu. 

Clwb Coffi 
Cyfarfu’r Clwb Coffi yn y Chapter yn 
ystod y mis.  Croeso i bawb sy’n rhydd 
yn ystod ail fore Gwener y mis i ymuno 
â ni! 

Cwis Cis 
Cafwyd noson hwyliog yn y Clwb 
Trydan ym Mhontcanna, wrth i dimau 
gystadlu am y gorau i ennill y gwobrau, 
sef guinness a thato, am mai noson Sant 
Padrig ydoedd! 

Carafan i'w logi? 

Rydym yn  chwilio am garafan 
teithiol i'w logi dros Wythnos y 

Steddfod eleni, 30 ain o Orffennaf ­ 
7fed o Awst. Os gwyddoch am 

rywun sy'n fodlon llogi carafan a 
fyddech cystal â chysylltu efo Dai 

Morgan ar y rhif  07887 
802498.  Gall y carafan fod naill ai 
yn y de neu'r gogledd ­ gallwn ei 

thynnu i'r lleoliad.  Mae angen lle ar 
gyfer teulu o 4 ynddi ­ byddai'n 

ddymunol ond nid yn anghenrheidiol 
cael adlen.  Diolch 

Erbyn hyn llithrodd tymor y Gwanwyn i 
freichiau  nosweithiau  hir  o  haf 
disgwyliedig, neu dyna’r gobaith o leiaf. 
Gyda’r newid yn rhod y tymhorau daeth 
newid  hefyd  yn  rhai  o  weithgareddau’r 
Eglwys. 

Y Gymdeithas Ddrama 
Cafodd y Gymdeithas Ddrama bentymor 
rhagorol gyda chynhyrchiad gwerthfawr 
George  Owen  o  ‘Dan  y  Wenallt’  yn 
profi  yn  llwyddiannus  iawn.  Daeth 
cynulleidfaoedd  teilwng  ynghyd  i 
fwynhau  cyfieithiad  arobryn  T.  James 
Jones  o  glasur  Dylan  Thomas  ‘Under 
Milk Wood’. 

Clwb Teithio ‘91 
Dros  y  blynyddoedd  bu  teithiau  Clwb 
Teithio  ’91  yr  un  mor  llwyddiannus  â 
chynyrchiadau  y  Gymdeithas  Ddrama. 
Aeth  y  daith  gyntaf  i  Baris  ym  mis 
Hydref 1991 ac ers hynny cafodd llawer 
o aelodau yr Eglwys a chyfeillion gyfle i 
ymweld  â  nifer  fawr  o  wledydd  ar  y 
cyfandir  yn  ogystal  â  theithiau  o  fewn 
gwledydd  Prydain.  Diwedd  Mis  Ebrill 
eleni aeth y daith ddiweddaraf  i Vienna 
a  Budapest.  Roedd  y  trefniadau  yng 
ngofal  Barbara  ac  Aled  Evans  a’r 
cludwyr  oedd  Cwmni  y  Seren  Arian  o 
Gaernarfon. 

Cylch y Chwiorydd a’r Froderfa 
Daeth  tymor  y  ddwy  gymdeithas  yma  i 
ben  gyda  chyfarfod  defosiynol  yng 
ngofal y Parch Ifan Roberts ar brynhawn 
Mercher,  23  Mawrth.  Arweiniwyd  yr 
aelodau  mewn  myfyrdod  yn  arwain  at 
ddigwyddiadau  a  gysylltir  â  Gŵyl  Y 
Pasg gyda’r pwyslais ar y bedd gwag a’r 
atgyfodiad. 
Ar ddiwedd y cyfarfod cafwyd cyfle  i 

gymdeithasu  uwchben  paned  o  de  ac 
ychydig o  luniaeth ysgafn. 

Y Gymdeithas 
Mae  gwasanaeth  bore  Dydd  Gwener  y 
Groglith  yn  draddodiadol  yng  ngofal  y 
Gymdeithas  Ddiwylliannol.  Parhawyd 
â’r arferiad hwnnw eleni. Cymerwyd  at 
y  rhannau  arweiniol  gan  aelodau  a 
swyddogion  y Gymdeithas  a  oedd  eleni 
o dan lywyddiaeth Alun Tobias. Y Parch 
Ifan Roberts a draddododd yr anerchiad 
ac  fe hefyd a arweiniodd y cymun wrth 
fwrdd y cofio. 

Colli Hywel 
Wedi  afiechyd  hir  a  blin  collwyd  o’n 
plith y Dr Hywel Griffiths. Fe’i codywd 
yn  flaenor  yn  y  flwyddyn  1984  ac  yn 
yst od  y  cyfn od  oddiar   h ynny 

gwasanaethodd  ei Eglwys  a’r  enwad yn 
ffyddlon  a  diymhongar.  Bydd  bwlch 
mawr  ar  ei  ôl  yn  ei  gartref  ac  yn  y 
Crwys.  Cydymdeimlwn  yn  ddwys  a 
Siân,  Emyr,  Iwan  a  gweddill  aelodau’r 
teulu.  Bydd  y  cof  amdano  yn  harddu 
treigl blynyddoedd y rhai a’i adnabu. 

Bedydd 
Yn  oedfa’r  bore  Dydd  Sul  17  Ebrill 
bedyddiwyd  Luned  Rhys,  merch  fach 
Brengain ag Aron Evans, chwaer i Elan, 
Nanno  a  Gwern,  wyres  fach  arall  i 
Glenys  ac Anthony Evans ac  i Ruth  a’r 
Dr  Meic  Stephens.  Dymunwn  i’r 
teuluoedd hyn bob bendith. 

Eglwys Minny Street 

Ar  ddydd  olaf mis Mawrth  bu  farw  un 
o’n haelodau hynaf, Mrs Nesta Harries; 
yna’r dydd canlynol bu  farw aelod arall 
sef  Miss  Olive  Williams.  Cynhaliwyd 
gwasanaethau  i  ddiolch  am  fywyd  a 
chyfraniad  y  ddwy  ym  Minny  Street  a 
chydymdeimlwn  yn  ddiffuant  iawn  â’u 
teuluoedd a chyfeillion. 

Llongyfarchwn  a  dymunwn  yn  dda  i 
Lisa  a  Neville  Graham  ar  enedigaeth 
mab bach, Jac Llywelyn – ŵyr i Glenys 
a Brian Evans (Llysfaen). 

Dros  fisoedd  cyntaf  y  flwyddyn  cafodd 
yr  aelodau  gyfle  i  glirio  ychydig  ar  eu 
cartrefi  a  chael  gwared  ambell  i  eitem 
drwy ddod â hwy  i’r Festri er mwyn eu 
t r osg lwyddo  i   arwer th ian t   yn 
Llanybydder  (un  o  fanteision  cael 
gwraig  Gweinidog  sydd  yn  ferch  i 
Ocsiwnïar!).    Erbyn  hyn mae’r  eitemau 
wedi’u gwerthu ac elusen yr Eglwys am 
eleni,  Cymdeithas  y  Beibl,   yn 
gyfoethocach o dros £400. 

Cafwyd  cyfarfod  arbennig  yn  y  Festri 
d d i w e d d   E b r i l l   d a n   n a wd d 
Cyhoeddiadau’r Gair pryd lansiwyd dau 
lyfr  newydd  o  waith  awduron  lleol. 
Cyfres  o  fyfyrdodau  dyddiol  gan  ein 
Gweinidog, Owain Llyr, yw “O’r Tŷ i’r 
tŷ”,  myfyrdodau  sy’n  addas  ar  gyfer 
addoliad  cyhoeddus  a  defosiwn 
bersonol,    tra  bo  “Geiriau’r  Gair”  gan 
Hugh Matthews  yn cynnwys  rhyw 60  o 
fyfyrdodau  ar  rai  o  themâu allweddol  y 
Beibl  ac wedi  ei  seilio  ar  eiriau Groeg. 
Aled  Davies,  golygydd  cyffredinol  y 
ddwy  gyfrol,  fu’n  cyflwyno’r  cyfrolau 
newydd  ar  ran  Cyhoeddiadau’r  Gair  i’r 
awduron  a  hyfrydwch  oedd  cael 
gwrando  ar  rannau  ohonynt  cyn  mynd 
ati i’w prynu! 

GWERSI   PIANO 
Croeso  I  Ddechreuwyr 

Yn 6 Mlwydd Oed Neu’n Hyn 
Gan Gynnwys Hyfforddiant 

Theori 

£10  Y Wers (1/2 Awr) 
Ym Mhenylan 

Catherine 
B.Sc. (Anrhydedd) 

Ffôn Cartref:     029 20483169 
Ffôn Symudol:  07941 051380

Y Principality’n 
seren y sgrin fach! 
Mae’r  Principality  wedi  dechrau 
ymgyrch hysbysebu newydd i hyrwyddo 
cymdeithas adeiladu  fwyaf Cymru ar ei 
newydd  wedd.    Mi  ail­lansiodd  y 
gymdeithas  ei  delwedd  newydd,  fodern 
ar  ddydd  Gŵyl  Ddewi  eleni,  mewn 
ymdrech i ddenu cwsmeriaid newydd. 
Mae’r  ymgyrch  yn  cynnwys  cyfres  o 

hysbysebion  teledu,  a  fydd  yn 
ymddangos  yn  Gymraeg  ar  S4C  ac  yn 
Saesneg  ar  ITV  Cymru  o’r  25ain  o 
Ebrill. 
Cafodd  yr  hysbysebion  eu  recordio 

mewn  nifer  o  leoliadau  yng  Nghymru 
sy’n  adnabyddus  i  ni,  gan  gynnwys 
Penrhyn  Gŵyr  a  chanol  Caerdydd. 
Maen  nhw’n  adlewyrchu  cred  y 
Principality  bod  angen  darparu  cyngor 
da, gonest a chynnyrch amrywiol i bobl 
Cymru. 
Y  bwriad  yw  dangos  sut  mae 

gwasanaethau’r  Principality’n  berth­ 
nasol  i nifer o sefyllfaoedd bob dydd, a 
thrwy  hynny  atgyfnerthu’r  neges  mai’r 
cwsmer  sydd  wrth  galon  popeth  mae’r 
Principality yn ei wneud. 
Mae  yna  hefyd  bosteri,  hysbysebion 

radio a theledu a nwyddau nodedig. 

YSGOL GYFUN GYMRAEG GLANTAF 
'Rydym yn edrych am dîm o bobl cymwysiedig, cyn-athrawon o bosib, i 
warchod arholiadau allanol yr Ysgol o Fis Medi 2005 ymlaen. Bydd y 
swydd yn golygu dosbarthu a chasglu papurau arholiad, cadw gofal ar 
y disgyblion drwy gydol yr arholiad a threfnu‛r papurau ar gyfer 
postio i farcwyr allanol. 
Os oes gennych ddiddordeb mewn gwaith o‛r fath, neu yn awyddus i 
drefnu tîm o bobl i ymgymryd â‛r swydd bwysig hon, yna cysylltwch â 
Mrs Muriel Bevan gan roi eich manylion a rhifau ffôn cysylltu 
perthnasol. 
Daw manylion telerau maes o law. 

Rhifau Ffôn : 02920 838803 / 02920 333090 

Rydym yn rhwymiedig i gyfle cyfartal 

Digwyddiadau’r 
Nos 

Eisteddfod yr Urdd 
Cynhelir  y  gweithgareddau  nos  yn 
Theatr  Donald  Gordon,  Canolfan 
Mileniwm  Cymru  a  gallwch  archebu 
eich  tocynnau  drwy  ffonio  swyddfa 
docynnau CMC ar 0870 040 2000 neu 
archebu ar lein neu www.wmc.org.uk 
Am  docynnau  dydd  ffoniwch 
swyddfa’r  Urdd  ar  (029  2063  5690) 
neu www.urdd.org. 

Bore  Sul,  29  Mai,  10:00  y.b: 
Gwasanaeth  Sul  yng  Nghapel  Minny 
Street  Caerdydd  dan  ofal  y  Parchedig 
Owain  Llŷr  a  phobl  ifanc  y  Capel. 
Casgliad  tuag  at  ymgyrch  ‘Agor 
Drysau’. 

Nos  Sul,  29  Mai:  7:00  y.h: Cyngerdd 
agoriadol mewn cydweithrediad ag S4C. 
Addasiad o sioe Andrew Lloyd Webber 
Sain,  Cerdd  a  Sioe  gydag  Aled  Jones, 
Daniel Evans, Corau CFI a Glanaethwy, 
Rhian  Mair  Lewis  a  Tara  Bethan  yn 
cymryd rhan. 

Nos  Lun,  30  Mai  a  nos  Iau  2  Meh. 
6:30  y.h: Cystadlaethau Cân Actol  dan 
12 oed a dan 15. 

Nos Fawrth a Mercher: Sioe Gerdd 
Les Misérables. Noder bod y tocynnau i 
gyd wedi eu gwerthu. 

Nos Fawrth – Iau, 31 Mai – 2 Meh. 
6:30 y.h: Perfformiadau Theatrig yn 
Theatr Weston, CMC. 

Nos Wener, 3 Meh. 7:30y.h: 
Cystadlaethau Band / Cerddorfa o dan 
25 oed 

Nos Sadwrn, 4 Meh.: Cystadlaethau'r 
Aelwydydd. Mynediad drwy docyn 
maes. 

Nos Sul, 5 Meh. 7:00 y.h: Cymanfa 
Ganu yng Nglanfa CMC. Mynediad 
trwy raglen (£3) 

Cymry’n Crwydro 
Fel  rhan  o  Ŵyl  Llên  y  Lli  yng 
Nghanolfan  Mileniwm  Cymru  yr 
wythnos  hon  lansiodd  Gomer  gasgliad 
newydd  o  gerddi  fel  rhan  o’r  gyfres 
‘Cerddi Fan Hyn’, sef ‘Cerddi’r Byd’. 
Ymadael  â  Chymru’n  llwyr  a  wnawn 

yn y casgliad hwn, a mynd gyda’r beirdd 
i  bedwar  ban  byd.  Mae’r  gyfrol,  felly, 
yn  cynnig  cyfle  prin  i ddarganfod  sut  y 
mae beirdd Cymraeg yn canu unwaith y 
maent tu hwnt i Glawdd Offa. 
Dywedodd Bethan Mair,  cyd­olygydd 

y casgliad ynghyd â R. Arwel Jones: 
“Pleser  pur  oedd  rhoi'r  casgliad  hwn  at 
ei gilydd.  Wedi’r cyfan, roedd gennym 
y byd i gyd i ddewis ohono!  Beth oedd 
yn  fy  nharo  i  oedd  y  diffyg  deunydd  o 
rai rhannau o’r byd.  Er enghraifft, roedd 
’na  lawer  o  farddoniaeth  am  ein 
cymdogion  Celtaidd  o  Iwerddon,  ond 
nesa  i  ddim  am  yr  Alban.  Roedd  yna 
nifer o gerddi am yr Aifft, ond ychydig 
iawn am India a Rwsia. 
“Yn  sicr  mae  wedi  fy  ysgogi  i  roi 

cynnig  ar  ysgrifennu  wrth  i  mi 
deithio. Wedi’r cyfan, pam sgwennu am 
yr hyn sy’n gyfarwydd yn unig? ” 
“Un  peth  y  sylweddolais  i  wrth  roi’r 

c a sg l i a d   yma   a t   e i   g i l yd d , ” 
ychwanegodd R. Arwel Jones, “yw faint 
yr  ydym ni’r Cymry wedi  teithio dros y 
blynyddoedd.  Mae  tueddiad  i  weld  y 
Cymry  fel  pobl  sy’n  byw  o  fewn  eu 
milltir sgwâr, ond mae’r casgliad yma’n 
gwneud i chi sylweddoli fod yna Gymry 
ym  mhobman.  Yn  sicr  rhoddodd  yr 
awydd i grwydro i mi unwaith eto!” 
Cerddi Fan Hyn: Cerddi’r Byd 
Gol: Bethan Mair and R. Arwel Jones 
Gwasg Gomer  £6.95



GWRES GWYN 
Oes rhywun wedi gwasanaethu 

eich bwyler eleni? 
Nac oes? 

Cysylltwch â 
Gwyn Rhys Jones 

Gosodwr Cofrestredig Rhif 190209 
Tŷ Gawlo Isaf, 

Cefn Mably. CF3 6LP 

07974 80 30 89 
gosod a symud rheiddiaduron, 

adnewyddu bwyleri ac 
ystafelloedd ymolchi, 

diweddaru systemau ac 
unedau rheoli, darganfod a 

datrys namau mewn 
systemau, tystysgrifau 

diogelwch 

Gweld y byd gyda 
Bethan Gwanas… 
‘Trafaeliais  y  byd,  ei  led  a’i  hyd’ 
meddai’r  hen  gân  werin,  ac  mae 
hynny’n  sicr  yn  wir  yn  achos  un  o 
awduron  mwyaf  poblogaidd  Cymru 
heddiw.  A  hithau  ar  fin  lansio  cyfrol 
newydd o ysgrifau, mae Bethan Gwanas 
hefyd  wrthi’n  brysur  yn  ffilmio  ail 
gyfres  o  Ar  y  Lein  ar  gyfer  S4C.  ‘Dwi 
newydd ddod yn ôl o Begwn y Gogledd, 
ar  ôl  gwneud  Pegwn  y  De  jest  cyn  y 
Nadolig ac wedyn crwydro ochr arall  yr 
Antarctig  ar  icebreaker,  a  mynd  i  ynys 
ogleddol  Seland  Newydd  a  mymryn  o 
Fiji yn ystod mis Ionawr a Chwefror. Ac 
mi  fydda  i’n  teithio  i  Ynysoedd  Ffaröe 
a’r Alban fis Mai,’ meddai Bethan. 
Ond mae hi adre’n ddigon hir  i  lansio 

Mwy o Fyd Bethan,  cyfrol o golofnau a 
gyhoeddwyd gyntaf ym mhapur newydd 
yr  Herald  Cymraeg.  Mae’r  gyfrol  45 
pennod  yn  sicr  o  brofi’n  boblogaidd 
gyda  darllenwyr  o  bob  rhan  o  Gymru, 
nid  yn  unig  ymhlith  darllenwyr  hen 
ddalgylch  yr  Herald  –  sydd  bellach  yn 
rhan  o  bapur  newydd  y  Daily  Post, 
papur  dyddiol  ar  gyfer  gogledd  Cymru, 
bob  dydd  Sadwrn  –  ond  pob  rhan  o 
Gymru, a’r byd i gyd, wrth gwrs! 
Yn  ôl  Tudur  Jones,  golygydd  yr 

Herald,  mae  cynnwys  y  papur  fel 
atodiad  yn  y  Daily  Post  wedi  gwneud 
gwahaniaeth  mawr:  ‘Erbyn  hyn,  mae 
colofnau  Bethan  Gwanas  yn  cyrraedd 
miloedd mwy  o  ddarllenwyr,  rydym  yn 
cael  ymateb  o  lefydd  fel  Wrecsam, 
Rhos, Rhuthun, a'r canolbarth – sef pobl 
oedd  ddim  yn  cael  y  cyfle  o’r  blaen  i 
werthfawrogi  perlau  Bethan  Gwanas.’ 
Ac  mae  Bethan  ei  hunan  yn  gweld 
gwahaniaeth  cadarnhaol  hefyd,  er 
gwaetha’r  pryder  a  fu  adeg  newid  trefn 
cyhoeddi’r  Herald:  ‘Dwi'n  dal  i 
sgwennu  colofn  bob  wythnos,  yr  unig 
wahaniaeth ydi bod ’na filoedd lawer yn 
fwy o bobl yn ei darllen! Ac os oes  ’na 
rai  o’r  darllenwyr  newydd  eisiau  gweld 
be  maen  nhw  wedi  ei  golli  cyn  i’r 
Herald  ymuno  â’r  Daily Post,  byddai’n 
syniad iddyn nhw brynu’r gyfrol hon!’ 
Mae  Bethan  wedi  bod  wrthi’n 

ysgri fennu’r   colofnau  er s  sawl 
blwyddyn  bellach,  a  chyhoeddwyd  rhai 
ohonynt  eisoes  yn  Byd  Bethan,  cyfrol 
boblogaidd  iawn  sydd  wedi  gwerthu’n 
dda   i   Gymr y  Cymr aeg   a c   i 
ddysgwyr.  Mae’n  amlwg  fod  gan 
Bethan  a’i  cholofnau  lawer   o 
ffans!  Mae Tudur Jones yn cytuno: 
‘Rydan ni wedi  cael  ymateb  da  iawn  i'r 
colofnau  o'r  cychwyn  cyntaf  gan  ein 
darllenwyr  yn  gyffredinol.  Wrth  gwrs, 

mae  ei  llwyddiant  fel  awdur  a 
chyflwynydd  yn  y  blynyddoedd 
diwethaf  yn  ei  gwneud hi'n hyd  yn  oed 
fwy  o  gaffaeliad  i'r  Herald  erbyn  hyn. 
Mae  ‘Byd  Bethan’  wedi  ehangu  ei 
orwelion yn aruthrol yn y flwyddyn neu 
ddwy  ddwytha,  wrth  i  Bethan  fynd 
rownd  y  byd  yn  ffilmio'r  gyfres  Ar  y 
Lein. Ac mae'n destun rhyfeddod i mi ei 
bod  yn  gallu  cael  amser  i  sgwennu 
colofn  a'i  hanfon  ataf  o  lefydd  mor 
ddiarffordd  â  bwrdd  llong  yng  nghanol 
yr Antarctig,  o  berfeddion Siberia,  ac  o 
unigeddau Canada.’ 
Yn sicr, mae’r gyfrol ddiweddaraf hon 

yn  llwyddo  i gyfuno’r lleol a’r personol 
gyda’r  bydeang  a’r  cyffredinol,  gyda 
thestunau  a  lleoliadau  mor  amrywiol  â 
thaith  i  Syria,  penwythnos  gwyllt  ym 
Melffast,  aduniad  ysgol  a  throeon 
trwstan Bethan y garddwr. 

Manylion llyfryddol: 
Mwy o Fyd Bethan. Bethan Gwanas 
Gwasg Gomer  £6.99 

‘Sut  fyddwch  chi’n  cyrraedd’  yw’r 
slogan ar daflenni hyrwyddo Eisteddfod 
yr  Urdd  eleni  a  hynny  er  mwyn 
tanlinellu’r  ffaith  mai  Eisteddfod  i 
Gymru  gyfan  yw  hi.  Ac  yn  ystod 
wythnos  y  Sulgwyn  eleni  (30  Mai  –  4 
Mehefin)  bydd  pobl  yn  heidio  i  Fae 
Caerdydd o bob cwr o’r wlad. 
Wedi  iddynt  gyrraedd mi  fydd  croeso 

cynnes  yn  eu  haros  yn  ogystal  â 
golygfeydd  ychydig  yn  wahanol  i’r 
arfer. Bydd dim pafiliwn i ddechrau arni 
ond  yn  hytrach  cyfle  i  filoedd  o  blant 
ysgol ledled Cymru i berfformio ar un o 
brif  lwyfannau’r   byd,  Canolfan 
Mileniwm  Cymru.  Gwneir  defnydd  o 
holl  gyfleusterau  safle  gwych  y  Bae  i 
gynn ig  pr ofiad   ar benn ig     i ’r 
Eisteddfodwyr  ac  i  greu  rhyw  fath  o 
bentref  celfyddydol  sy’n  arddangos  y 
gorau o ddiwylliant ieuenctid Cymru. 
Bydd  rhai  o  ffyrdd  yr  ardal  ar  gau  i 

drafnidiaeth  yn  ystod  yr  wythnos  er 
mwyn  creu  maes  diogel.  Bydd  y 
strydoedd  hynny  wedyn  yn  llawn 
stondinau, arddangosfeydd, perfformwyr 
a dawnswyr i’ch diddanu a hynny ar hyd 
yr  ardal  sy’n  ymgorffori  Plass  Roald 
Dahl,  y  rhodfa  ger  y  dŵr,  y  Tiwb  a’r 
Eglwys  Norwyeg.  Bydd  sinema’r  UCI 
hefyd yn rhan bwysig o’r maes eleni gan 
mai yno y cynhelir y rhagbrofion. 

Bwrlwm Yn y Bae – 
Sut fyddwch chi’n cyrraedd? 

Adeiladir maes parcio dros dro ar safle 
Awdurdod  Datblygu  Cymru  ar  ochr 
ddwyreiniol y Bae, a chodir pont i gludo 
cerddwyr o’r maes parcio dros yr harbwr 
i faes yr Eisteddfod. 
Ond  er  y  bydd  yr  Eisteddfod  yn 
darparu  ar  gyfer  nifer  helaeth  o  geir  a 
bysiau, mae’r trefnwyr hefyd yn holi am 
gefnogaeth  a    chydweithrediad  y  bobl 
sy’n  byw’n  lleol  i  Gaerdydd  a’r  ardal 
eleni.  Anogir  cymaint  o  ymwelwyr  â 
phosibl  i  ddefnyddio  trafnidiaeth 
gyhoeddus  i  gyrraedd  yr  Eisteddfod  lle 
bo hynny’n ymarferol, ­ mae digonedd o 
ddewis ­ yn drenau, yn fysiau, a hyd yn 
oed yn fysiau dŵr. 
Meddai  Siân  Eirian,  Cyfarwyddwr  yr 

Eisteddfod  a’r  Celfyddydau:  “Byddwn 
yn  defnyddio  holl  gyfleusterau'r  safle 
gwych  yma  yn  y  Bae  i  gynnig  profiad 
unigryw  i  bawb.  Rydym  yn  hynod 
d d i o l ch g a r   am   g e fn og a e th   a 
chydweithrediad  nifer  o  gyrff  wrth  i  ni 
baratoi  a  gweithredu'r  cynlluniau 
uchelgeisiol  yma  yn  arbennig  felly 
Cyngor  Caerdydd,  Awdurdod  Datblygu 
Cymru a chwmni ABP. Rydym hefyd yn 
gweithio’n agos gyda Heddlu De Cymru 
i  sicrhau  y  bydd  y  traffig  yn  symud  yn 
hwylus.  Ond fodd bynnag, anogwn bobl 
leol  i’r  ardal  i  ddefnyddio  trafnidiaeth 
gyhoeddus  lle  bo  hynny’n  bosib  er 
mwyn lliniaru’r llif.” 
Am fwy o fanylion trafnidiaeth ewch i 

www.urdd.org.



Yn priodi cyn bo hir? 
Wedi trefnu’r adloniant? 
Naddo? 

Felly, 
Gwasanaethau 007 

amdani ! 

DISGO DWYIEITHOG 
ASIANT TWMPATH 

SUSTEM SAIN I AREITHIAU 
RIG GOLEUO I GRWPIAU BYW 

Cysylltwch â Ceri ar 
07774 816209 neu 
029 2020813812 

ceri33@btopenworld.com 
Ar gael dros Gymru benbaladr 

a thu hwnt 

Ysgol Gyfun Bro Morgannwg 
14 

TRYDANWR 
gyda dros 20 mlynedd 

o brofiad 

Ailweirio, gosod systemau 
larwm a chawodydd 

PRISIAU RHESYMOL 

Ffoniwch 
Caerwyn Davies 

ar 029 20868208 
neu 07967 558664 
neu 01443 814443 

ARCHWILIO 
AGWEDDAU 

RHYNGWLADOL 
HANES CYMRU 

Mae  Canolfan  Dysgu  Gydol  Oes 
Prifysgol  Caerdydd  yn  cynnig  cwrs 
cyffrous am gyfraniad y Cymry at hanes 
y byd, yn dechrau nos Iau, Mai 19. Bydd 
y  cwrs  deg­wythnos  yn  edrych  ar 
fywydau  a  gyrfaoedd  anturiaethwyr, 
ymfudwyr,  milwyr,  môr­ladron  a 
chenhadon  o  Gymru,  a’r  effeithiau  y 
cawsant ar wledydd ar draws y byd. 
Yn  ogystal  ag  edrych  ar  hanesion  yr 

unigolion a  fentrodd  i  bedwar  ban  byd, 
bydd  y  cwrs  yn  ystyried  effaith  eu 
gweithredoedd  ar  hanes  Cymru.  Un 
enghraifft  amlwg  o  ddylanwad 
gweithredoedd  tramor  ar  Gymru  yw 
hanes y Wladfa, a ddenwyd miloedd o’n 
cydwladwyr i’r Ariannin. Ond ceir nifer 
o enghreifftiau eraill  trwy hanes Cymru 
o  ddigwyddiadau  ar  ben  draw’r  byd  yn 
effeithio ar gymunedau yng Nghymru. 
Bydd  y  darlithoedd  yn  trafod 

gweithredoedd o deithiau Madog i’r Byd 
Newydd  (boed  yn  chwedlonol  ai 
peidio!)  hyd  at  straeon  y  Cymry  yn 
rhuthr aur y Klondike ar droad yr 20fed 
Ganrif.  Bydd  straeon  am  Gymry’n 
hwylio i foroedd anhysbys i ddarganfod 
tiroedd newydd a môr­ladron Cymreig a 
wnaeth  eu  ffortiwn  ar  draul  eraill. 
Edrycha’r  darlithoedd  ar  brofiadau’r 
Cymry  ar  faes  y  gad  o  amser  y  Rhyfel 
Can Mlynedd  trwy Trafalgar,  y Crimea 
a Rhyfel Cartref America hyd at Rorke’s 
Drift. 
Cymerir  y  darlithoedd  gan  Gethin 

Matthews, sy’n astudio ar gyfer PhD ym 
Mhrifysgol  Caerdydd  yn  ymchwilio 
hanes  y  Cymry  a  aeth  i  Golumbia 
Brydeinig yn y 1860au yn ystod cyfnod 
y  rhuthr  aur.  “Rwy  wastad  wedi 
ymddiddori  yn  hanesion  y  Cymry  a 
fentrodd  i  rannau  anghysbell  y  byd” 
meddai.  “Rwy  wedi  dod  ar  draws 
straeon  am  Gymry  mewn  llefydd 
annisgwyl  iawn.  Yn  ystod  y  deg 
wythnos  o  ddarlithoedd  byddwn  yn 
ystyried  hanesion  y  Cymry  ar  bum 
cyfandir.” 
Bydd  cwestiynau  am  agweddau’r 

Cymry  tuag  at  yr  Ymerodraeth 
Brydeinig yn cael eu trafod gan ystyried 
cyfraniad  y  Cymry  tuag  at  dwf  yr 
Ymerodraeth.  Bydd  dadansoddiad  o 
agweddau  trefedigwyr  o  Gymru  at  y 
brodorion  cynhenid  yn  codi  cwestiynau 
am  hil  a  hunaniaeth.  Edrycha’r 
darlithoedd  ar  rai  enghreifftiau  o 
ymfudo  Cymreig  nad  ydynt  yn  rhy 

adnabyddus,  er  enghraifft  y  mentrau 
Cymreig i Brazil a Rwsia. 
Am  fwy  o  wybodaeth  am  y  cwrs 

gallwch e­bostio geth_m@hotmail.com , 
neu fynd i 
www.cardiff.ac.uk/learn/history 
neu  i  gofrestru  ffoniwch  (029) 
20870000.  Trafodir  y  darlithoedd  yn 
Saesneg. 

POPDY  ­  GŴYL  RYNGWLADOL 
THEATR CERDD CAERDYDD 

Bu  rhai  o  ddisgyblion  Ysgol  Y  Fro, 
Miriam  Isaac,  Tom  Blumberg,  Clayton 
Reid, Courtenay Hamilton, Laura Best a 
Sophie  Taylor­Moore  yn  cymryd  rhan 
mewn  perfformiad  o’r  sioe  gerdd 
wreiddiol ‘Popdy’ yn Theatr y Biwt yng 
Ngholeg Cerdd a Drama Caerdydd ar 12 
a 13 Ebrill,  fel  rhan o Ŵyl Ryngwladol 
Theatr Cerdd Caerdydd. 
Comisiynwyd y sioe, gyda geiriau gan 

Tudur Dylan  Jones  a  cherddoriaeth  gan 
Caryl  Parry  Jones  a  Hywel  Gwynfryn, 
gan  gwmni  teledu  Torpedo,  ac  fe’i 
darlledwyd  yn  fyw  ar  Radio  Cymru. 
Cyfarwyddwr Artistig  y  sioe  oedd  Sara 
Lewis, athrawes ddrama yn Ysgol Y Fro 
ac  roedd  disgyblion  o  ysgolion 
Rhydfelen, Plasmawr a Glantaf hefyd yn 
cymryd rhan. 

…a LES MIS YN YR URDD 
Llongyfarchiadau  hefyd  i  Elin  Jones  a 
Rhian Owen  ar  gael  eu  dewis  yn  ddwy 
o’r cast o 100 o bobl  ifanc o bob cwr o 
Gymru  a  fydd  yn  perfformio’r  sioe 
gerdd  wefreiddiol  Les Miserables  drwy 
gyfrwng y Gymraeg am y  tro cyntaf  yn 
ystod  Eisteddfod  yr   Urdd  yng 
Nghanolfan Mileniwm Cymru. 

LLOYD YN ARWYDDO I CARDIFF 
CITY 
Llongyfarchiadau  i  Lloyd  Evans,  sy’n 
chwarae  i dîm pêl droed dan 16 Cardiff 
City ar hyn o bryd. Mae’n bleser nodi ei 
fod wedi arwyddo cytundeb ysgoloriaeth 
gyda’r  clwb  yn  ddiweddar,  a  fydd  yn 
cadw Lloyd yng Nghaerdydd nes y bydd 
yn 18 oed. 
Bydd  Lloyd  yn  dychwelyd  i  Ysgol 

Gyfun  Bro  Morgannwg  ym  mis  Medi 
am  ddiwrnod  a  hanner  yr  wythnos,  i 
astudio Lefel A, tra’n hyfforddi’n llawn 
amser  gyda  chlwb  Caerdydd.  Ei 
uchelgais nesaf yw ymuno a thîm dan 17 
Cymru y flwyddyn nesaf! 

Lloyd Evans



Newyddion 

Llongyfarchiadau 
Sadwrn, 14 Mai 
Ysgol Undydd Hanes Cymru (dan 
nawdd Ysgol Hanes ac Archaeoleg 
Prifysgol Caerdydd) ar y thema 
‘Caerdydd Ddoe a Heddiw’, yn adeilad 
Eglwys y Crwys, Ffordd Richmond, 
rhwng 10.30 am. a 4.15 pm. Pum darlith 
ar agweddau ar hanes modern a chyfoes 
dinas Caerdydd gan Bill Jones, 
Angharad Lewis, Celyn Williams, Huw 
Thomas ac Ifor Gruffudd. Manylion 
pellach: Dr Bill Jones, Ysgol Hanes ac 
Archaeoleg Prifysgol Caerdydd (tel. 
0 2 9 - 2 0 8 7 - 6 1 0 4 ;  e b o s t : 
JonesWD@caerdydd.ac.uk). 
Sadwrn, 14 Mai 
Cymdeithas Carnhuanawc. Gwibdaith 
Haf. ‘Pêr Gwm’: Taith o gwmpas Cwm 
Nedd. Cinio yng Ngwesty/Tafarn Dulas 
Rock, Aberdulais. Arweinydd: Keith 
Bush. Cyfarfod yn 47 Wingfield Rd.,Yr 
Eglwys Newydd  am  9.15  am.  neu  Faes 
Parcio  Tafarn  y  ‘Lamb  &  Flag’,  Glyn­ 
nedd erbyn 10.15 am. Manylion pellach: 
Nans  Couch  (029­2075­3625)  neu 
Catherine Jobbins (029­2062­3275). 
Llun, 16 Mai 
Cymdeithas  Gymraeg  Rhiwbina.  Sgwrs 
gan Arfon Haines Davies  ym Methany, 
Rhiwbina am 7.30 pm. 
Llun, 16 Mai 
Cymdeithas Wyddonol Cylch Caerdydd. 
Dr Owen Jones (Cwmni Agrisense BSC) 
ar  ‘Sut  i  Ddal  Mosgitos’,  yn  Ystafell 
G77  ym  Mhrif  Adeilad  Prifysgol 
Caerdydd,  Parc  Cathays,  am  7.30  p.m. 
Croeso i bobl nad ydynt yn ‘arbenigwyr’ 
gwyddonol. 
Mawrth, 17 Mai 
Cymdeithas  Cymrodorion  y  Barri. 
Noson y Llywydd, Nan Rees, yn festri’r 
Eglwys Annibynnol Gymraeg,  Sgwâr  y 
Brenin, Y Barri, am 7.15 pm. 
Mercher, 18 Mai 
Cymdeithas Tŷ’r Cymry. Anerchiad gan 
Helen Mary Jones, AC, ar y  testun  ‘Ein 
Cynulliad’,  yn  Nhŷ’r  Cymry,  11  Heol 
Gordon, am 7.00 pm. 
Iau–Sadwrn, 26–28 Mai 
Theatr   Genedlaethol  Cymru  yn 
cyflwyno  ‘Tŷ  ar  y  Tywod’  (Gwenlyn 
Parry)  yn Theatr  Sherman  am 7.30  pm. 
Am  ragor  o  wybodaeth,  ffoniwch  029­ 
2064­6900. 
Llun, 30 Mai – Sadwrn, 4 Mehefin 
Eisteddfod  Genedlaethol  Urdd  Gobaith 
Cymru, yng Nghanolfan y Mileniwm. 
Mercher, 8 Mehefin 
Cwmni Arad Goch yn cyflwyno ‘Lleuad 
yn  Olau’  (T.  Llew  Jones)  yn  Theatr 
Sherman am 10.30 am. ac 1.30 pm. Am 
ragor o wybodaeth,  ffoniwch 029­2064­ 
6900. 

Calendr y Dinesydd 
Sul, 12 Mehefin 
‘Y  Chwe  Chwim’.  Cystadleuaeth  bêl­ 
droed  6  bob  ochr,  er  budd  Sefydliad  y 
Deillion  Caerdydd,  ar  Gaeau  Llandaf. 
£200 am garfan o hyd at 10 chwaraewr. 
Tlysau  i’r  enillwyr,  cestyll  sboncio, 
paentio  wynebau,  ac  yn  y  blaen.  I 
gofrestru  neu  am  ragor  o  wybodaeth, 
cysylltwch â Michelle  Jones  (029­2048­ 
5414). 
Llun, 20 Mehefin 
Cymdeithas  Gymraeg  Rhiwbina. 
Cyfarfod  Blynyddol  ym  Methany, 
Rhiwbina am 7.30 pm. Sgwrs a Chân – 
Delwyn Siôn. 
Gwener–Sul, 24–26 Mehefin 
Gŵyl  Ifan.  Penwythnos  o  ddawnsio 
gwerin  i  ddathlu  Canol  Haf.  Cynhelir 
Twmpath  yng  Ngwesty’r  Angel,  nos 
Wener ,  8  pm.  Gorymdai th  ac 
ardangosfeydd  dawnsio  yng  nghanol  y 
Ddinas,  y  Fro  a’r  Bae  ddydd  Sadwrn. 
Timoedd  o  Nantes,  Stuttgart  a’r 
Hordaland,  Norwy  yn  ymuno  â 
thimoedd o bob cwr o Gymru. Manylion 
p e l l a c h   0 2 9 ­ 2 0 5 6 ­ 3 9 8 9   n e u 
www.gwylifan.org 
Sul, 3 Gorffennaf 
Cymdeithas  Gymraeg  Rhiwbina. 
Cymanfa  Ganu  yng  nghwmni  Côr 
A e l wyd   Hamd d en   Ca e r d yd d . 
Arweinydd: Alun Guy. Organydd: Alun 
Jones.  Yng  Nhapel  Beulah,  Rhiwbina 
am 8.00 pm. 
Sadwrn, 9 Gorffennaf 
Cymdeithas  Gymraeg  Rhiwbina. 
Stondin yng Ngŵyl Rhiwbina. 
Iau–Mawrth, 14–19 Gorffennaf 
Gwibdaith  Flynyddol  Cymdeithas 
C a r n h u anwc .   D i l yn   l lwybr a u 
Carnhuanawc  i  Iwerddon.  Arweinydd: 
Keith  Bush.  Manylion  pellach:  Nans 
Couch (029­2075­3625). 
Llun, 18 Gorffennaf 
Cymdeithas  Gymraeg  Rhiwbina. 
Gwibdaith. 
Mercher–Sadwrn, 20–23 Gorffennaf 
Cynhadledd  Astudiaethau  Gwerin 
Celtaidd,  Prifysgol  Caerdydd:  ‘Llên 
Gwerin  a  Hunaniaeth’.  Prif  siaradwyr: 
Diane  Goldstein  (Prifysgol  Memorial, 
Newfoundland), Patricia Lysaght (Coleg 
Prifysgol  Dulyn),  Sioned  Davies 
(Prifysgol  Caerdydd).  Cynhadledd 
ddwyieithog  fydd  hon.  Cost  y 
gynhadledd:  £75,  £40  (gost),  £20  (1 
diwrnod).  Am  ragor  o  wybodaeth, 
cysylltwch  ag  Ysgol  y  Gymraeg, 
Pr i fysgol   Caerdydd,   Adei lad  y 
Dyniaethau, Caerdydd CF10 3EU  (029­ 
2087­4843;  cymraeg@caerdydd.ac.uk; 
www.caerdydd.ac.uk/cymraeg 

Llongyfarchiadau  i  James  a  Siân  Barr 
ar  enedigaeth  Megan  Elisabeth  yn 
Llundain,  chwaer  fach  i  Gwen  ac  ail 
wyres  i’r  Athro  Ben  a  Sarah  Barr, 
Rhiwbeina. 

Llongyfarchiadau  i  Richard  a  Beca, 
Parc Victoria ar  enedigaeth mab. Dyma 
ŵyr  cyntaf  i  John  Albert  a  Tegwen 
Evans, Llysfaen. 

Llongyfarchiadau  i  Guto  a  Trudy 
Eames  Yr  Eglwys  Newydd  ar 
enedigaeth  Siôn  Morgan  ar  26  Ebrill  ­ 
brawd bach i Rhys Owen ac ŵyr arall i 
Now a Mair Eames, Rhiwbeina. 

Cofi-o? 
Ydych chi’n cofio Geraint Jarman yn 
canu’n Cae Season yn Eisteddfod 
Caernarfon yn 1979? Ydych chi’n cofio 
Ail Symudiad yng nghlwb Talybont? 
Wel, mae Clwb Rygbi Caernarfon yn 
chwilio am luniau o’r cyfnod er mwyn 
eu dangos yn ystod Eisteddfod Eryri 
eleni. Os oes ganddoch chi luniau 
cysylltwch â Clwb Rygbi Caernarfon, Y 
Morfa ,  Caerna rfon LL55 2YF 

Dysgwch am Gelfyddydau Anabledd 
Dyddiad: Dydd Iau 26 Mai yng 
Nghanolfan y Mileniwm - Am fwy o 
fanylion cysylltwch â Gwennan 
Ruddock. 

Anfonwch fanylion ar gyfer y Calendr at 
Dr E. Wyn James, 16 Kelston Rd., Yr 
Eglwys Newydd, Caerdydd CF14 2AJ 
(Ffôn: 029­2062­8754; E­bost: 
JamesEW@caerdydd.ac.uk). 

Mae Calendr y Dinesydd hefyd ar wefan 
Menter Caerdydd: www.echlysur.com 

Y Toucan 
Yn  ôl  y  cylchgrawn  Y  Selar  Clwb  y 
Toucan yng Nghaerdydd yw’r lle i fod i 
glywed y gorau o fyd roc Cymraeg. Ym 
mis  Chwefror   cafwyd  storm  o 
b e r f f o rm i a d   g an   Gogz   g yd a 
chydchwarae  tynn  ac  alawon  bachog 
hefyd  roedd  Mattoidz  wedi  gigio  fel 
nytars  yno  yr  wythnos  canlynol.  Mae 
abri  yn  trefnu  gig  yn  Toucan  ar  nos 
Wener  olaf  bob mis  ac ar Mai  27  bydd 
Amigos,  Ummh,  Bechdan  Tywod  a  DJ 
Iceberg yno.

Cymru Wen,  Gwalia Wen,  gwlad  lân 
yng ngolwg y gyfraith, gwlad grefyddol 
a  gwlad  oddefgar.  Dyma’r  darlun 
traddodiadol  a  delfrydedig  o  Gymru, 
gwlad  y  menig  gwynion.  O  weision 
bach duon y 1600au  i arwyr chwaraeon 
a  llenyddiaeth  heddiw, mae’r  llyfr  hwn 
yn  olrhain  hanes  y  plethiad  graddol 
rhwng  cymunedau  du  a  gwyn 
cymdeithas Cymru. 
Dywedodd  Alun  Llwyd,  “Roedd  hi’n 

ddwy flynedd o waith caled, ond gwaith 
diddorol dros ben ­ fe ddysgais lawer ac 
yn  wir  fe’m  brawychwyd  gan  rhai 
penodau  yn  ein  hanes.  Cefais  fy 

GWEFAN CAERDYDD 
Newydd  ei  chyhoeddi  ar  BBC  Cymru'r 
Byd  mae  gwefan  newydd  Caerdydd 
gyda phob math o wybodaeth ddiddorol 
am  ein  prifddinas  gan  gynnwys  hanes, 
lluniau,  newyddion  o'r  papur  bro, 
gwegameru  a  theithio  ­  gwefan  gwerth 
dychwelyd  iddi  yn  rheolaidd  gan  y 
byddwn yn ychwanegu deunydd newydd 
yn gyson. 
h t t p : / / www. b b c . c o . u k / c ym r u / 
deddwyrain/safle/caerdydd/ 

nghalonogi  gan  esiamplau  eraill,  yn 
enwedig  sut  yr  aeth  rhai  Cymry  ati  i 
gefnogi  eraill.    Doeddwn  i  ddim  yn 
hoffi'r  defnydd  oedd  rhaid  ei  wneud  o 
wyn  a  du  ­  roedd  yn  rhaid  i  mi 
ddefnyddio’r  termau  i  ddweud  y  stori 
ond  i  mi,  un  bobl  ydym  ni.    Fel  y 
dywedodd  Martin  Luther  King,  “Yn  y 
diwedd, nid geiriau ein gelynion ceir eu 
cofio ond distawrwydd ein ffrindiau.” 
Ychwanegodd  Glenn  Jordan  o 

Ganolfan  Hanes  a  Chelf  Butetown, 
“Mae  Cymru  Ddu/Black  Wales:  A 
History yn gwneud cyfraniad unigryw i 
hanes  y  Cymry  a  phobl  du,  a  dylid 
llongyfarch  yr  awdur,  S4C  ac Antenna. 
Mae Canolfan Hanes  a Chelf Butetown 

YSGOL GYFUN GYMRAEG 
GLANTAF 

Swydd Gweinyddol 

Bydd yr ymgeisydd llwyddiannus yn ymuno â thîm swyddfa gyfeillgar a prysur, yn enwedig 
i gynorthwyo athrawon wrth i‛r ysgol ymateb i ofynion amodau gwaith newydd athrawon. 
Bydd meddu ar sgiliau teipio/cyfrifiadurol yn ddymunol. 

Cyflog: Graddfa 1-4 pro rata (i‛w drafod yn ôl cymhwyster a phrofiad) 
Oriau: Tua 20 awr yr wythnos (i‛w drafod) 39 wythnos y flwyddyn. 

Ceir manylion pellach a ffurflen gais drwy ysgrifennu at neu ffonio Ysgol Gyfun Gymraeg 
Glantaf, Ystum Tâf, Caerdydd CF14 2JL. Y rhif ffôn yw 029 20838803/20333090. 
Dylid danfon eich cais at Bwrsar yr ysgol, Mrs Muriel Bevan erbyn 4 Gorffennaf 2005. 
Dyddiad cychwyn: 1 Medi 2005 

Rydym yn rhwymedig i gyfle cyfartal 

Mae  Ysgol  Glantaf  yn  nodedig  am  ei  chanlyniadau 
academaidd a’r llu o weithgareddau allgyrsiol a drefnir gan yr 
athrawon. Bydd dros 1,100 o ddisgyblion yn yr ysgol ym mis 
Medi  2005,  ynghyd  â  thua  300  o  fyfyrwyr  yn  y  chweched 
dosbarth.  Chwiliwn  am  berson  cymwys  i  lenwi’r  swydd 
ganlynol ac i ymuno â thîm staff brwdfrydig ac ymroddedig. 

yn  falch  o  fod  yn  gysylltiedig  â’r 
prosiect. 
“Mae Cymru  Ddu  yn  amlygu hanes 

gudd  ­ ychydig  iawn neu y peth nesaf  i 
ddim  mae’r  rhan  fwyaf  o  bobl  gwyn 
Cymru  yn  gwybod  am  gynnwys  y  llyfr 
hwn,  ac  mi  fentraf  na  wyr  llawer  o’r 
Cymry  ddu'r  hanes  ychwaith.    Mae’r 
llyfr  hwn  am  berthyn  ac  am  eithriadu, 
am  dderbyn  ac  am  ymyleiddio.   Mae’n 
herio’r  rhagdybiaeth  fod  ‘Cymraeg’  o 
hyd yn meddwl ‘Cymraeg gwyn’. 
Cymru Ddu Black Wales: A History 
Awdur: Alan Llwyd. Rhagair: Glenn 
Jordan. Cyhoeddwr: Hughes. £14.95 

Cymru Ddu 
yn y Bae 

Prosiect  dwyieithog  ar  y 
cyd  rhwng  S4C  a 
Chanolfan  Hanes  a  Chelf 
Butetown  yw  Cymru 
Ddu/Black  Wales:  A 
History,  ffrwyth  ymchwil 
yr awdur Alan Llwyd dros 
ddwy  flynedd  a  mwy. 
Lansiwyd  y  llyfr  yn 
d d i w e d d a r   y n g 
Nghanolfan Hanes a Chelf 
Butetown.


